
Айткулов М.М.
Автобиография.

Мин, Айткулов Мөхәммәтгали Мингали улы, 1932 елның 18 октябрендә Оренбург өлкәсе Шарлык районы Сарманай авылында туганмын. Бала чагым сугыш елларына туры килде. Сарманайда җидееллык мәктәпне тәмамладым. 1950-1954 елларда Желтый татар башкорт педучилищесендә укыдым.

1954 елның 1 декабреннән Сарманай мәктәбендә эшли башладым, чөнки педучилищене тәмамлап диплом алган көенчә эшләргә (вакансия) урын булмады.

1959-1964 елларны читтән торып Оренбург дәүләт пединститутының естественный факультетын тәмам-ладым.

Башта 5-7 классларда математика һәм физкультура , аннары химия-биология укыттым, соңыннан биология буенча гына  эшләдем. Бик күп мактау кәгазльләрем бар. 31 ел эшләгәч, “Хезмәт ветераны” медале белән бүләкләделәр. Аннары пенсиягә чыкканда “Педагогик хезмәт ветераны” дигән исем бирделәр.

1996 елның 1 сентябреннән лаеклы ялда.
I.

Яз син, калəм, булган фикерлəрне.
Еллар үтте, гомер узды инде

Бер шигырь дə яза алмадым.

“Поэзия, сине яратам,” – дип,

-Юкка гына үзем алдадым.

Язарга дип калəм алган саен

Берүк нәрсә борчый үземне:

Гади генә итеп бирәлмәм күк

Шигъри телдә əйтер сүземне.

Күптән шигърияткә билгеле күк

Мин әйтәсе уйлар-фикерләр.

Ә аннары минем уй-фикерләр
Хисләргә дә бик бай түгелләр.

Ә шулай да каләм сүзләр сорый,

Күңел тынмый, чаба, эзләнә.

Яз син, каләм, булган фикерләрне.

Күңел, матур сүзләр эзләмә.

Педучилищедə укыганда 1953-1954 
елларда берничə шигырь язып караган идем. Шуларның берсе сакланган.  Менə ул.

Кызыл байрак белəн.
Баш  өстендә безнең кызыл байрак

Җилферди ул җилләр искәндə,

Аның белəн халкым алга атлый

Иле күкрəп, гөрлəп үскəндə.

Аның белəн халкым яулап алды

Җир шарында тулы азатлык.

Аның белән халкым алып килде

Илебезгә чиксез зур шатлык.
Бу байракта безнең көрəш юлы –

- Ирек, бəхет яулап алулар.

Бу байракта бөек эшлəр юлы –

- Килəчəккə ничек барулар.

Бу байрак астында төзелəлəр

Яңа авыл, яңа калалар,

Әйлəнəлəр яшел бакчаларга

Ярым чүллəр, коры далалар.

Шулай илем гөрлəп үсə минем:

Төзелелəр ГЭСлар, каналлар.

Шушы зур гигантлар безнең илне
Коммунизмга алып баралар.
Шушы төзелешлəр безнең илнең-
Тынычлыкны яклау билгесе.

Һəм халкымның бəхетле тормышын
Күрсəтүче иң зур көзгесе.
Шушы эшлəр, тирəн идеялар-
Халык хыяллары барсы да

Чагылалар безнең ал байракта

Читтə торып калмый берсе дə.

Шуңа күрə авыр көрəшлəрдә,

Бөек төзелешлəр эшендə

Без барабыз аның белəн алга,
Җиңелмичə һичбер урында.
Әй син, Сары авылы!

Сары авылы, син

Миңа якын авыл,

Яшьлек хыялларым

Синдә туып чәчкә аттылар.

Кайда йөресәм дә,

Күпме эзләсәм дә,

Ул яшьлек еллары кайтмыйлар.

Ямьле Сакмар буең,

Яшел болыннарың
Тартты безне һәрчак үзенә.

Матур табигатең,
Олы җанлы халкың

Алды кочагына безне дә.

Урамнарың буйлап,
Ак карларны таптап,

Йөри идек кышкы салкында.

Егет-кызларыңны,

Ул яшьлек дусларны,

Алыштырмадым мин алтынга.

Алар һәрбер җирдә,

Минем белән бергә

Атлыйлар күк тормыш юлымнан.

Юлдан тайпылганда,

Авыр минутларда

Килеп тотарлар күк кулымнан.

Сары авылы, син
Миңа якын авыл!
Тормыш юлым синнән  башланды.

Тик язмышлар гына,

Яшьлек дуслар, сезне

Белмим кай җирләргә ташлады?

Ачлы-туклы яшәп,
Барын бергә ашап,

Белем алдык дүрт ел синдә без.

Фән нигезен яулап,

Бергә диплом алган,

Яшьлек дуслар, бүген кайда сез?
Педучилищедə укыганда, Рафгаткə атап бер шигырь язып, аны хат  аша үзенə җибəргəн идем. Ул шигырьне
 үзенең соңгы көненə кадəр саклаган.  Аның үлгəн хəбəрен алгач, əтисе
 ул йөргəн җирлəргə барып,  əйберлəрен алып кайтты.

Чемоданында минем язган шигырь
 дə килеп чыкты. Ул аны бик
 кадерлəп, борчымыйча да саклаган.
 Мин аны үземə алган идем,  лəкин
 ул югалды. Шул шигырьнең ике
 күплетын искә  төшереп, мин
 түбəндəгелəрне яздым. Шулай итеп,  “Дуска” дигəн шигырь-
 “Бары гəүдəң генə кайтмады” 
шигыренə əверелде.
Бары гәүдәң генә кайтмады.
Син, Рафгат, чыннан бик матур идең,

Үткен иде синең күзлəрең,

Кызларны үзенә тарта иде
Синең əйткəн һəрбер сүзлəрең.

Һəрвакытта түбəн күрə идем

Мин үземне синең яныңда,

Киңəш итеп кабул итə идем

Әйткəн сүзлəреңнең барын да.

Күп укыдың, шунлыктан күп белдең
Барлык иптәшләрең алдында;

Лəкин белмим, никтер син ялгыштың

Яшьлегеңнең язы таңында.
Укып чыгып эшли идең инде
Мастер булып син ул чагында,

Хатларыңда аз-маз яза идең

Сөйгəн кызың Гөлсем хакында.

Бер көн шулай сезгə бер хат килде,

Язган аны Кавказ кешесе.
Ә хатында аның начар хəбəр:
- Ник кирəкте аның ишесе? 

Ә соңыннан белдек: көнләшүдән

Син ул кызга кулың салгансың.

Менə ни эшлəткəн сезне Гөлсем:
Син үзең дә белми калгансың.

Ә шуннан соң каты авыргансың,
Больницага кереп яткансың,
Гомереңне шунда чикләгәнсең-
Туган илгә артык кайтмассың.
Йөргəн җирлəреңә барып кайтты,

Әтиең кабереңне тапмады.
Киемнəрең кайтты туган илгә,
Бары гәүдәң генә кайтмады.
Туган авылым.
Бармы, дускай, жәй көннәрен

Сарманайда булганың?

Буасында сулар кереп,

Тауларына менгәнең?

Балта тау сыртыннан карап,

Сарманайны күргәнең?
Булмасаң, кил, танышырсың

Безнең туган як белән,

Дим буйларында йөрерсең

Иртә-кич кармак белән.

Табигате матурлыгын

Урманнарда күрерсең.

Аланнарда чәчкә җыеп,

Такыялар үрерсең.

Безнең тирә-якта үсә

Бик күп матур урманнар,
Ә тауларында йөгерешә

Ап-ак чәчле кылганнар.

Җир җиләкләре пешәләр

Урман аланнарында,

Бөрлегәннәр өлгерәләр

Каен араларында.

Аксыргаклар һəм андызлар

Үсəлəр болыннарында,

Чəчкəлəрдəн бал тəмнəре

Аңкый борыннарыңа.

Тау битендә, чиялектә

Мәтрүшкәләр үсəлəр,

Һəрберсеннəн күчти җыйный

Шəһəр халкы, килсəләр.

Безнең якның табигате

Матур да ул, бай да ул, 

Мондый гүзəл табигатьле

Авыл бармы, кайда ул?!

Ил уллары яуда сынатмады.

Кырык беренче ел – июнь ае,

Бар табигать гөлгә күмелгән.

Тормыш матур, дөнья шундый ямьле,
Һич тә китми шулчак күңелдән.

Егерме икесенә каршы таңда

Сугыш гарасаты башланды.

Изге җиребезне саклар өчен,

Күпләр ут эченә ташланды.

Кулларына корал алып алар,
Ант бирделәр Ватан-Анага:
Котырынган немец фашистларын

Биетергә утлы табада.

Дошман көчле һәм мәкерле булды,

Сугыш күп корбаннар сорады.

Югалттык без әти-абыйларны,

Ул ачлыкта безне сынады.

Җимерде ул матур шәһәрләрне,

Авылларны көлгә очырды.

Үксез ятим итте сабыйларны,

Кеше канын эчеп котырды.

Талады ул колхоз-совхозларны,

Байлыгын озатты иленә.

Сабый бала, яшүсмерне көчләп,

Кол итте ул герман җирендә.

Кан эчүче, ерткыч хайван кебек

Исерде ул кеше каныннан.

Вәхшиләрчә кылган явызлыгын

Вакыт юмас халкым аңыннан.

“Ост” планын фашист кабул итте:
Йөз меңнәрне утта яндырды,

Дарга асты, тереләй җиргә күмде,

Коллык богаулары кидерде.

Ләкин ирек сөйгән горур халкым

Баш имәде фашист-этләргә.

Туплады ул көчен: явыз этне

Оясына илтеп тукмарга.

Әкияттәге дию пәриедәй,
Килсә дә ул дөнья туздырып,

Идел ярларында тукмак алгач,

Басылды йөрүе ажгырып –

Чигенде ул артка сызгырып.

Тарих белмәс батыр уллар чыкты

Ирек сөйгән бердәм халкымнан.

Без аларны күзаллыйбыз бүген

Замполитларының хатыннан,

Шөһрәт өчен түгел, яшәр өчен

Алар гомерләрен бирделәр.

Илгә  биргән антны бозмадылар,

Үлгәндә дә җиңеп үлделәр.

Ил уллары яуда сынатмады,

Измәсен дошманның изделәр.

Җиңү билгесе итеп рейхстагка

Совет ал байрагын элделәр.

“Халыклар, сез, уяу булыгыз!”- дип,

Күкриләр бүген дә Курганнар.

Шул турыда кисәтәләр безне

Хатынь утларында янганнар.

1987 ел.
Бала чагым – сугыш вакыты.
Бала чагым – сугыш вакыты:

Ачлык, ялангачлык, мохтаҗлык.

Умачлык он тапмаган заман,

Түгел сиңа анда тукмачлык.

“Калач”, ”булка”, ”батон” сүзләре

Безнең төшенчәдә булмады.

Эх, безнең тамак түгел акка,

Кара икмәккә дә туймады.

Ачтан үлмәс өчен яз һәм көзен

Яшьтәшләрем белән бергәләп,

Кача-поса колхоз кырында

Башак чүпли идек чүгәләп.

Язын бакча казу вакыты:
Туңган бəрəңгесен җыябыз.

Кояшта киптереп, “он” ясап,

Тәбә пешерергә куябыз.

Үлән чыккач тормыш җайлана,

Халык балтырганда кайнаша.

Җыйный кычытканын, дайһарын,

Кузгалак, кымызлык һәм барын.

Җир бәрәңгесе дә җыйнадык,

Йомран итен дә сынадык.

Җиләген татыдык туйганчы,

Ә юасын  күңел булганчы.

Шулар бар да безне ныгытты,

Характерлар безнең чыныкты

Барсына да шулай түздек без,

Дошманны да шуңа җиңдек без.
Күпме эзлəсəм дə табалмадым бала чакның серле эзлəрен.

Чыгып кычкырсам да ишетмəссез,

 Якын түгел туган авылым.

Хыялымда туган якларыма –

- Яшьлегемə кайтып баруым.
Болыныңда йөрдем, гөллəр өздем,

Күбəлəклəр куып туймадым.

Урманыңа кердем, курай кисеп,

Ак каеннар көен уйнадым.

Аланыңда булдым, җилəк җыйдым.

Кызарды җилəктəй йөзлəрем,

Күпме эзлəсəм дə табалмадым

Бала чакның серле эзлəрен.

Әнием кабере янында.
Әни, каберең өстенə

Утырттым ике каен.

Мин шул каеннарга карыйм,

Сине юксынган саен.

Сине күргəндəй булам мин,

Аларны күргəн саен.

Язлар килгəч, ул каеннар
Яшелдəн киенəлəр.

Мине күргəч елмаялар,

Синең күк сөенəлəр.

Зират буйлап узсам əгəр,

Борылам кабереңə.

Исəн чакта белмəгəнмен

Бер генə кадерең дə.

Түшəктə озак яттың син,

Авырып, телдəн калгач.

Шулар бар да искə төшə,

Каберең кырына баргач.

Нилəр уйлап яттың икəн,

Түшəктə ул чагында.

Рəнҗемəдең микән миңа,

Кичердеңме барын да?
Кабереңне урап чыгып,

Сөялəм каеннарга.

Бала чакта салганмындыр

Еш кына кайгыларга.

Әнием, йоклыйсың гүреңдə

Мəңгелек йокы белəн.

Мин килəмен кабереңə

Сагышлар уты белəн.

Килəмен, сəлам бирəмен,

Башымны түбəн иеп,

Ишетəсеңме, əнием,

Эндəшəм сине сөеп.
Тик бер ишетәсе иде

Ягымлы сүзлəреңне.

Белмəдем, əни, белмəдем

Үзәкне өзәреңне.
Догаларымны укыгач,

Назлыймын каеннарны.

Алар тарата шикелле

Минем уй-кайгыларны.

1987 ел.
Әгәр чыннан да кыюрак булсам.
Күпме генə яратсам да сине,

Ничек кенə якын күрсəм дə

Йөрәк серләремне әйтәлмәдем

Көн дә эштə сине күрсəм дə.

Бүлмəңə синең кереп утырсам,
Күзлəреңнəн күзем алмадым,

Янымда кемнəр генə булса да

Һичберсенə күңел салмадым.

Очрашканда сиңа туры карыйм,
Чөнки күреп туймыйм күзлəрең,

Гомер буе бары сине бит мин,

Бары сине генə эзлəдем.

Бүген мин сине төшемдə күрдем:

Текə ярда ялгыз йөрисең.

Мин кулымны сузам сиңа куркып,

Ә син миңа көлемсерисең.

- Курыкма, егет, бул кыюрак,- дисең,

-Курку бит ул егетлек түгел.

Бары батыр егетлəргə генə
Без, кызлар, бирəбез чын күңел.
Нәкъ шул вакыт мин уянып киттем
Һəм аңладым: болар бар да төш.

Әгəр чыннан да кыюрак булсам, 

Болай булмас иде безнең эш.        1985 ел.

Егет уйлана.

Көз. Тышта салкын, караңгы төн,

Күкне кара болыт  каплаган.

Ай да болыт  арасыннан чаба,

Гүя кунар урын тапмаган.

Йөгерек җил дә капка-тәрәз шакый,

Морҗа башларында сызгыра.

Улап-урап йөри дә ул шунда,
Салам кибәннәрен туздыра.

Өйдә җылы, якты. Егет ялгыз.

Уйга чумган өстәл артында.

Ә уйлары еракларда аның,

Якын күргән кызы хакында.
Сөйгән кызы укый агрономга,

Ә ул үзе иген игүче.

Эшкәртә ул иген басуларын,

Әйтерсең лә, оста чигүче.

Уналтышар центнер уңыш бирде

Бодай, ул эшкәрткән кырларда,

Мактадылар аны исемен атап,

Уңыш бәйрәмендә, җырларда.

Ләкин аның, һәрчак Энҗе белән
Икәү бергә буласы килә.

Шатлыкларын кырда һәм җырларда

Бергә уртаклашасы килә.

Аңлый Илгиз: ул көтәргә тиеш

Энҗесенең диплом алганын.

Иген кырларына янәшәләп,

Җырлар җырлап эшкә барганын.

Ә хыялында ул планнар кора:
-Ничек күтәрергә уңышны?

Һәм җыйнарга һәрбер гектарыннан

Уналтыны түгел – утызны.

Тиздəнме без аңлашырбыз.
Каршыңа килеп утырсам,

Күреп туймыйм күзлəрең.

Йөрəгемне тынычлый күк

Синең күз карашларың.
Магнитмы үзенә тарта

Тотышларың үзеңне.

Гипнозланган кебек тоям

Синең янда үземне.

Нинди тылсымлы көчләр бар

Синең күз карашыңда

Аңлашырбызмы, Сания,

Тиз көннəр арасында?
1985 ел.
Бер туктаусыз сине уйлыймын
Буй-сыннарың, бәгърем, бигрәк зифа,
Дим камышларына ошаган.

Әгəр без кавышсак булмас иде

Бу дөньяда безгә охшаган.

Керфекләрең куе, озын синең,

Ә кашларың куе, каралар,

-Нигә, икəн өзелеп сөйгəн саен

Ераклаша безнең аралар?
Елмайганда нур сибеп ялтырый
Чулпан йолдызы күк күзлəрең.

Озак күренмəсəң, чыгып карыйм,

Күрмəмме дип синең эзлəрең.
Энҗе бөртегеме, ялтырыйлар

Сөйлəшкəндə синең тешлəрең,

Ә кулларың - алтын куллар синең,
Сокландыра барлык эшләрең.

Менə шуңа да мин сине инде

Һичбер вакыт күреп туймыймын,
Көндез өндə, ə төнлə төшемдə

Бертуктаусыз сине уйлыймын.

1985 ел.
Рəхəт таба шунда яшь кызлар.
Ничə көннəр буе җил дулады

Печəн-саламнарны туздырып,

Урман-кырлар буйлап чабып йөрде 

Әче тавыш белəн сызгырып.

Таң атуга һәркөн саен күкне

Куе-кара болыт каплады.

Әйтерсең лə көндез җил аларны

Кая куяр урын тапмады.

Күктə йөзгән тау-тау болытлардан

Бер тамчы да яңгыр таммады.

Үлəннəр көйделəр эссе җилдəн,
Җирдə дым əсəре калмады.

Агач яфраклары саргайдылар,

Каты җилгə күпләп коела.

Бар табигать авыру сары төстә
Тирән көз ае күк тоела.

Ә төннəрен күк йөзе чистара,

Җемелдәшә миллион йолдызлар.

Зәңгəр күктән ай нурларын сибә,
Рәхәт таба шунда яшь кызлар.
Алар шунда ялгыз, тирән сулап,

Я көтəлəр сөйгән ярларын,

Я ярлары кочагына чумып

Үткәрәләр назлы айларын.
\август 1987 ел\

Күпмегә мин болай түзәрмен.

Юксынган вакытта

Чыгамын урамга,

Ак кардан эзлимен эзләрең.

Мәңгегә онытмам,

Йөрәктә саклармын

Нур бөркеп елмайган күзләрең.

Киттең дә оныттың,

Бер хәбәр бирмисең,

Кайларда үтәдер көннәрең.

Әле дә тоямын

Иркәләп сыйпауны

Мамыктай йомшак кулларың.

Ник идең башыңны,

Каршы сүз әйтмәдең.

“Яратам”, - дигәндә үзеңне.

- Мин онытмам, Айгөл,
Онытырлык түгел,

Тулган айдай нурлы йөзеңне.
Бигрәкләр чибәрсең. 

Һәр яктан килгәнсең.

Әллә син ”хур кызы” идеңме?
Синең белән бергә

Мин әзер кичәргә

Ярсып аккан язгы елганы!

Нур сибеп эретә

Бозланган йөрәкне,
Кояштай балкый да күзләрең.

Йөрәккә ял бирә

Яшәргә көч бирә,

Ягымлы һәм серле сүзләрең.

Елмайган чагыңда,
Күңелне кузгатып,

Энҗедәй ялтырый күзләрең.
Исемең шикелле,
Җисемең шикелле

Тарталар үзенә эшләрең.

Сөйдем чын күңелдән,

Тойдың  син үзең дә.
Тик яшьләр тиң түгел иделәр.

Син җавап бирмәдең,

“Сөямен” димәдең,

Шулай да чыкмыйсың күңелдән.

Рәссамнар юк җирдә

Ясарга сурәтең,

Кайларда йөрисең, гүзәлем?

Сының күз алдымда,

Чыкмыйсың уемнан,

Күпмегә мин болай түзәрмен.

Яратам иң кечесен.
Дөньяда күп Фәнияләр,

Мин беләм тик өчесен.

Шул өчәүнең арасыннан

Яратам иң кечесен.
Буйга зифа, төскә чибәр

Авыл кызы Фәния.

Шуңа күрә Фәнияне

Барлык егетләр сөя.

* * * * *

Ерак утырды, - дип, үпкəлəмə,

Якын булсын безнең күңеллəр,

Якын дуслар ара ераклыктан

Үпкəлəшə торган түгелләр.
Әгəр керми китсəм үпкəлəмə,

Ачу сүзлəр бездə булмасын

Мəхəббəтем сиңа һəрчак керсез,
Шомлы уйлар сиңа килмəсен.
Бары шунда ишетерсең миннəн.
Гармун алып уйнарга ярата

Егет ялгыз калган чакларда,

Ә күңеле белән ул һəрвакыт

Сөйгән кызы йөргəн якларда.

Гармун тарта һәм уйлана егет

Бүген үткəннəре турында,

Хəтерли ул Фəниясе белəн

Йөргəннəрен җәйге болында.

Төшə тəрəзəдəн шул вакытта

Калкып килгән айның шәүлəсе,

Килеп баса егет күз алдына

Дусты Фəниянең гəүдəсе.

Фоторәсеменең эргәсенә

Язган дусты йөрәк серләрен.

Ул юлларны егет укыганда

Шатлык нуры каплый йөзләрен.

- Кайда гына язмыш ташласа да,
Ит син илгә намуслы хезмәт,

Җирдә тыныч тормыш өчен көрәш,

Йөрмə җиңеллекләрне эзләп,

Шунда табар йөрəгемдө урын

“Сине сөям”, - дигән  сүзлəрең.

Бары шунда ишетерсең миннән

“Көтəм, иркəм,”- дигəн сүзләрем.
Туй  мәҗлесендə.

Туйга бардым, мәҗлес гөрләде,

Үпкә сүзләр анда булмады,

Кодалар биеде, җырлады,

Ә гармунчы бигрәк талантлы,
Бар мәҗлесне үзенә каратты.

Матур уйный, матур җырлый ул,

Мәзәк сүзләр туктап сөйли ул.

Шаян сүзләр бик күп булдылар,

Ә бокаллар һәрчак тулдылар.

Яшьлек дусларга.

Еллар үткән саен картаябыз,

Ә сагыну артканнан арта 

Йөрəккə бит боера алмыйсың,

Ул мине һаман сезгә тарта.

Булса икән бер мизгелгә генə
Студент елларны кайтарып.

Бер утырсаң икəн сезнең белəн

Китап-дəфтəрлəрне актарып.
Яшьлек калды инде бик еракта –

Сакмар буйларында, Сарыда.

Шул яшьлек елларын искә алып,

Бер очрашмыйбызмы тагын да?

Аллаһ язган булса, күрешербез,

Күңел дәфтәрләрен ачарбыз.

Барлык күргән-белгәннәрне сөйләп,

Үткәннәргә йомгак ясарбыз.

Ул булачак бәхет мизгелләрен

Көн дә күз алдымнан кичерәм.

Аңа үзгәрешләр кертә-кертә,

Хыял дөньясында исерәм.

Сезнең белән үткән көннәремне

Бер-бер артлы искә төшерәм;

Тавышыгыз колагымда чыңлый,

Күз алдыма килә гәүдәгез.

Дөнья мәшәкатен онытыйк та, 

Бер очрашыйк әле, әйдәгез!
2002 ел
Эндəшəлəр хəзер “бабай” дип.
Еллар  бер-бер артлы үттеләр,

Йөзгә җыерчыклар керттеләр,

Аяклар һәм куллар тыңламый,

Башны танымаслык иттеләр.

Бил авырта, күзләр күрмиләр,

Колаклар да начар ишетә.

Йөрәк эшли начар сәгать күк.

Бер тукталып тора, бер китә.

Ә шулай да күңел яшь әле,

Хисләр хатирәсе күңелдә:
Бер булам мин сабый бала күк,

Бер тоям яшь егет хәлендә.

Ләкин еллар инде үткәннәр,

Алар үзенекен иткәннәр.

Бер кем әйтми миңа “малай” – дип,

Эндәшәләр хәзер “бабай” – дип.
Сентябрь 1997 ел
Пенсиягә чыгу бик җиңел эш түгел.
Хезмәт ветераны дигән

Исем бирделәр бүген.

Пенсияңне дә китергәч,
Тагы да яктырыр күгең.

Туганнарың җыелырлар,

Иптәшләрең килерләр.

Мактау сүзләре күп булыр,

Бүләкләр дә бирерләр.

Мәҗлесегез матур үтәр,

Искә алырсыз күпне:
Уйнаганны, җырлаганны

Яңгыратып зәнгәр күкне.

Кунаклар кайтып китәрләр,

Уңыш теләп үзеңә.

Яшь бөртекләре килерләр

Кинәт шул чак күзеңә.
Туктагандай итәр шунда

Йөрәгеңнең тибеше.

Һава җитешмәгән кебек

Тоя ул чакта кеше.

Иртән иртүк уянырсың,
Эш киемең киярсең.

Эшкә китәр вакыт җиткәч,

Бер көрсенеп куярсың.

Әрле-бирле әйләнерсең

Нидер җитмәгән кебек.

Эшләреңне ахыргача

Эшләп бетмәгән кебек.

Кайнаган чәең суыныр.

Онытырсың эчәргә.

Башыңда тик бер уй булыр:
-Күңелдә туган бушлыктан

Нинди дару эчәргә?
Даруы шул: көчең барда 

Хезмәтеңне ташлама.

Шат күңел һәм көйле тормыш

Эш сөюдән башлана.

Бик җиңелдән түгел, дуслар,

Пенсиягә күчүе.

Онытасың икән хәтта

Куйган чәең эчүне.
Хәерле сәгатьтә булсын.

Хәерле сәгатьтә булсын-
Картлык чорын башлыйсың,

Картлык, дуслар - шатлык түгел,
Сөйгән эшең ташлыйсың.

Иптәшләрең, сердәшләрең

Күрә алмыйсың көн дә,

Ә кайберсен очратмыйсың

Хәтта елына бер дә.

Беркемгә дә кирәгең юк,

Эшкә дә чакырмыйлар,

“Нигә начар эшлисең”,- дип,

Сүкмиләр, акырмыйлар.

Ләкин авырлыгы шунда

Пенсиягә күчүнең:
Торган саен нык тоясың

Кимегәнен көчеңнең.

Хезмәтең шул: көнгә чыксаң-
Кибет юлын таптыйсың

“Күмәч килер дә, бетәр”,- дип

Өйләгә дә кайтмыйсың.

Боргаланып, ыңгырашып

Үткәрәсең төннәрең,

Берни эшләп өлгермисең

Үтеп китә көннәрең.

“Нигә болай төннәр озын,
Нигә көннәр кыска”,- дип,

Еш кына үкенәсең син

“Гомер уза бушка”,- дип.

Хезмәт ветераны медале.

Бүген миңа зурлап тапшырылды

Хезмәт ветераны медале.

Шатлыгымнан башым әйләндеме,

Чайкалдымы залның идәне?
Кулым кысып котладылар мине,

Ни әйтергә шулчак белмәдем.

Каушауданмы, әллә шатлыктанмы

Чабыш аты кебек тирләдем.

Директор сүз алып сөйләп китте
Ничек эшләгәнем турында:
-Рәхмәт сезгә, - диде, утыз бер ел

Эшлисез сез тик бер урында.

Яшь буынны тәрбияләу өчен

Үзегездән өлеш керттегез.

Авырлыклар сезне куркытмады,

Хезмәт юлын данлы үттегез.

Өйрәтәсез мәктәп бакчасында
Кулланырга алган белемне:
Ничек яшелчәләр үстерергә,

Ничек мул итәргә игенне.

Агрономнар, зооветлар бик күп
Сездә тәрбияләнгән яшьләрдән.

Ә медиклар... Барсын санап китсәң,

Алар белән авыл яшәргән.

Сезнең хезмәт юлы – матур тарих:
Күпләргә ул үрнәк булырлык.

Эшләрегез һәрчак җәлеп итә,

Чөнки алар сокландырырлык.

Тагын күп иптәшләр сөйләделәр,

Пионерлар букет бирделәр,

Озын гомер миңа теләделәр

Һәм шул нәтиҗәгә килделәр:
Рәхмәт безнең бөек халкыбызга

Безгә белем бирде, үстерде.
Эштә һәм тормышта шартлар туды:
Бик күп киртәләрне бетерде.

Безнең бурыч- алгы сафта бару,
Дәүләт законнарын үтәүдә.

Яшь буынга төпле белем бирү

Һәм өйрәтү ничек яшәргә.

Ә соңыннан мин дә торып әйттем:
“Халкыбызга,- дидем,- зур рәхмәт.

Ул яшьләр турында кайгыртканга,
Без яшибез тормышта рәхәт”.
Январь-февраль 1985 ел.
 Йөрәк әйтә: “Мин типкән вакытта
син яшьләр күк җирдә йөрерсең”.

Бүген менә тормыш баскычыннан

Тагы бер кирт өскә атладым.

Чөнки сиксән алтынчы ел үтте,

Сиксән җидене мин башладым.

Бу баскычтан өскә менгән саен
Бик үзгəртə икəн кешене:
Чəч коела, йөздə җыерчыклар,
Кул тыңламый эшләр эшеңне.

Гəүдə авыр, кузгаласы килми.

Кая китте икəн яшь чаклар?

Егет кызын кочаклаган кебек,
Бер көн картлык мине кочаклар.

Кочаклар да, мәҗбүр итəр мине,
Картлык законнарын танырга.

Яшьлек узган, кире кайтмас хəзер,
Бер юл да юк аны табарга.
Шундый шомлы уйлар килсə башка

Йөрəк əйтə миңа киресен:

-Кайгырма, - ди, - мин типкəн вакытта

Син яшьлəр күк җирдə йөрерсең.
              Гомер серләре.

Һичкем белми гомер серләрен,

Кайда  барып,  ничек үләрен,

Нигә дөнья болай корылган?
Ни мәгънә бар җирдә торудан?
Әҗәл, син түз, килми тор әле,

Эшлисе эшләрем күп әле.

Кертмим әле, кертмим сине мин,

Дөнья  сөйгән җүләр, тиле мин.

И, Аллаһ, бер син беләсең,
Кемнең кайчан гүргә керәсен,

Ә шулай да фани дөньяңда

Минем килә әле торасым.

Кирәкми җәннәтең, кәүсәрең,

Җирдә бир син дөнья рәхәтен:

Хур кызларың булсын янымда,
Кошлар сайрасын һәрьягымда.

Юк, кирәкми болар берсе дә,

Тик үтә син минем теләкне:

Бир мөмкинлек  җирдә яшәргә,
Туктатма гына син йөрәкне!
Кисәтү.
Әй, сез, атом магнатлары,
Аңыгызга килегез!

Төш коралы – куркыныч көч,

Шуны яхшы белегез!
Бүген атом - төш коралы

Шул кадəрле тупланды,

Җирдә тереклек язмышы

Шушы көчкə тукталды.

Бер акылсыз башның кулы

Сигнал-кнопкага тимəсен,

Җир йөзендə кешелекнең

Беткəнен дə тоймассың.
Сез, сайланган əфəнделəр,

Ышанасыз калырга.

Уйламагыз, тормыш булмас,
Ком чүлендə калып та!
Югары Советлар депутатларына.
Еллар буе кычкырасыз,
Тамагыгыз беткәнче.
Атай малын бүлешкәндәй,
Сугышырга җиткәнче.

Законнар кабул итәсез,
Укып бетәрлек тугел.

Илне тәмам болгаттыгыз,
Акыл җитәрлек түгел.

Демократия битлеген

Киде барлык балластлар.

Алар милек законнарын

Алып кына калмаслар.

Тик үз тегермәннәренә

Коялар алар суны,

“Халыкны яклыйбыз”,- диеп,

Оныттылар Кешене.

Караклар чорнады илне,

Үрмәкүч үргəн кебек.
Миллəт-ара сугыш бара,
Нəкъ фронттагы кебек.

Указ арты указ чыга,

Тик үтəлми берсе дə.

Преступный мир гулять итə,

(Җинаятьчелек хөкем сөрə,)
Карамыйча берсенə.

Сигарет җитте биш сумга,

Аракысы утызга,
“Шырпысы да бетә”,- диләр,
Утырырбыз утсыз да.

Нәски эзләп, труси эзләп

Кибет саен йөрибез

Перестройка болай барса,
Ыштансыз да йөрербез.

Февраль-март 1991 ел.
Депутатларның эше юк хезмəт очканда җилгә.
Социализм төзедек без,
Мул тормыш булсын өчен.

Бу эшкə без сарыф иттек

Төгәл өч буын көчен.

Халык аякка басты:

Яңа йортлар салдылар,

Чабатадан йөрүчеләр

Машиналар алдылар.
Кибетләрдә бар да булды,

Халык бик нык киенде

Тормыш яхшырганны күреп,

Чын күңелдән сөенде.

Килде яңа зыялылар

Дәүләтебез башына, 

Аңламаслык проблемалар

Куеп халык каршына.

Яңарыш чоры башлангач,

Барын кире кактылар,

Талон системасын кертү
Урынлы дип таптылар.

Тәмәке дә, аракы да
Барлык әйбер талонга.

Хәзер гаҗəплəнү бетте

Чəй-шикəрсез калуга.

Тарихны күп болгаттык,

Архивны күп туздырдык,

“Кирəксезне-кирəкле,”- дип,

Күпме вакыт уздырдык.
Үскән икмәк җыелмады,

Бәрәңге калды җирдə.

Депутатларның эше юк

Хезмəт очканга җилгə.
Менə нигə беткəн икəн кибетлəрдə товарлар.

Күптəн түгел безнең илдə

Торгынлык булган икəн,

Ил тарихы тəгəрмəче

Әйлəнми торган икəн.

Шунлыктанмы кибетлəрдə

Бар əйбер булган икəн,

Халык, мохтаҗлык күрмичə,
Рəхəт яшəгəн икəн.

Башланган яңарыш чоры,

Тарихка күз салганнар, 

Тəгəрмəч торганны күреп,
Аптырап та калганнар.

Җыелган “тәвәккәл” ирләр,

Тотынганнар этәргә

Һəм кузгатып тəгəрмəчне

Алга алып китəргə.

Тəгəри башлый тəгəрмəч

Нигәдер артка таба.

Йөрәксенгән айгыр кебек,
Сикереп чаба-чаба.
Менə нигə беткəн икəн

Кибетлəрдə товарлар.

Мохтаҗлыктан чыга икән
Карар арты карарлар.
Октябрь-ноябрь 1992 ел

Ачык хат Г. әфәндегә.

Ах, күп булды бу дөньяда

Кылган начарлыкларың,

Хаҗга җəяү барыр идең,
Гафу итсəлəр барын.

Ефəк, бəрхет һəм атластан

Булды кигəн киемең,

“Мода”,- дип бик кумасаң да,
Зəвык белəн киендең.

Сокланып карыйлар иде
Күплəр сиңа үткəндə,

Хəтта кызлар риза иде,
Син кочаклап үпкəнгə.

Көне-төне дөнья кудың,

Малны таптың исəпсез,

Алдашуың, урлашуың,

Булды синең хисапсыз.

“Их, булдыклы да соң бу”,- дип,
Сиңа карыйлар иде,

Ә аңлаганнар артыңнан

Йодрык яныйлар иде.

Ә син һаман канат җəйдең,
Югарыга үрлəдең.

Үрли торгач, син үзеңне

“Аллаһ” белəн тиңлəдең.

Халык башта нык ышанды

Сиңа сəҗдə кылдылар.

“Дөреслекне яклаучы”, - дип,

Синең якка аудылар.

Ә соңыннан аңладылар:

Икейөзлегең күрделәр,

Синең сүзлəрнең барсы да

Ялганлыгын белделəр.

Сиңа мөмкин куанырга-
Үз дигəнең эшлəдең.

Ил өчен бик əче булды

Синең эш җимешлəрең.
Бер СССР урынына -
Күпме дәүлəт төзелде.

Миллəт-ара сугышларда-
Күпме гомер эзелде.
Синең тәгълимат астында

Казнократлар үсәләр,

Син үстергән “демократлар”

Халыкны ачка изәләр.

Кандаладай кан суыра
Алар халык тәненнән,
Мәхрүм итеп аны иттəн,

Сөттəн, майдан, тəменнəн.

Күпме картлар һəм сабыйлар

Бүген ачтан сулалар,

Типсə, тимер эзəрлеклəр

Эшлəреннəн куылалар.

Күпме халык йортсыз-илсез

Йөри бүген урамда.

Вөҗданың  газапланмыймы,
Бу хəллəрне күргəндә?
Тик законлы итеп урлыйлар.

Туйдым инде бу сәер сүзләрдән

Тормышны үзгәртү турында.

Демократия, перестройка, - дип,

Сөйли бар да һәрбер урында.

Эшкә килсәк әле адым саен

Очратырга була башканы.

Һәрбер намуслы эшче янында

Бар угырысы, ялагай, ялкавы.

Ә әле адым саен несуннар

Эләктерү ягын карыйлар.

Ә бюрократ җитәкчеләр моны

Гадәти бер эшкә саныйлар.

Чөнки алар бу җитешсезлекләрдән

Үзләре дә читтә тормыйлар,

Туры килгән саен эләктерәләр,

Тик законлаштырып урлыйлар.

Алкоголь - бөтен начарлыкның анасы.
Аракыны, водканы

Эчə  егет үткене, 

Аның да бар арасында

Эчəлмəгəн мескене, - дип,
Җырлыйлар кайчак бездә,

Ләкин болар ялган сүзлəр,

Ышанмыймын мин һич тә

(Ышанмагыз һәм сез дә).

Тəнгə зур сихəте бар, дип,

Кайсысы мактап куя, 

Асылда исə аракы

Бөтен зиһенне җуя.

Менә шушы хакта, дуслар,

Үз хәлемне сөйлимен.

Ләкин курыкмагыз миннән,

Мин сезгә һич тимимен.

Ничә еллар эчтем аны,

Һич файдасын тапмадым.

Шунлыктан мин аракыны

Һич беркемгә мактамыйм.

Их, аракы, син аракы!

Ничә еллар алдап шулай

Эчерттең син үзеңне.

Күрсәтмәдең дөнья ямен,

Капладың син күземне.
Көлдерттең дә, тилерттең дә,

Ниләр кыландырмадың.

Ничə катлар сине эчеп,
Эшемə баралмадым.

Суга да батырдың мине,

Пычракта да аунаттың.

Минем йомшаклыкны аңлап,

Ничə катлар алдаттың.

Сине эчеп исергəчтен,
Шешенə иде йөз-күз.

Башта кайный кайчак мең уй,

Телгә килми юньле сүз.

Йөрәк еш-еш тибә, дулый,

Калтырыйлар буыннар.

Тап-тар булып күренә хәтта

Күз алдымда бар юллар.

Икенче көн эшкә баргач,

Китмәдең күз алдыннан.

Иптәшләр сизми микән дип, 

Куркып йөрдем барсыннан.

Башны да төзәтеп булмый,

Хезмәт көне беткәнче,

Йөрәк чыга яза кайчак 

Өйгә кайтып җиткәнче.

Шушы газаплардан минем

Бетсə дə барлык көчем,

Өйгә кайткач ала идем

Бөтен дөньяның үчен.

- Йөз грамм табыгыз миңа, дип

Кычкырам килеп кергəч.

Азрак тынычланып калам,

Аракы салып биргəч.

- Нинди аракы сиңа! – дип

Әйтə калсалар кырын,

Ду килəм, гауга күтəрəм,

Җимереп авыз-борын.

Эчмәскә антлар итсәм дә, 

Сүздә тора алмадым,

Әйтерсең лə, сихерче син, 

Мине һаман алдадың.

Я “өшедең, җылын” – дидең,

Я “сырхаудан файда” дип,

Китмəдең син минем яннан

-Әйдə, миннəн калма! – дип.

Ир-егет буласың килсə,

- Эч син мине, курыкма,

Кешегə мин көч арттырам, 

Батыр итәм, онытма!

Мине йоткач күренерсең

Матур да син, күркəм дə,

Телеңə илһам бирермен, 

Таный алмас иркəң дə.

Дөрес, кайвакыт котырттың,

Һич берəү танымаслык.

Ә соңыннан була идем,

Сине кулыма алмаслык.

Хəзер, дуслар, аңладым мин

Аракының “файдасын”,
Ул да минем янда йөрми,

Белә авызга алмасым.

Февраль-март 1985 ел.
Рәхмәт сиңа, Гөлсинә!
Медпунктыбызда эшли

Минибаева Гөлсинә.

Уңганнарның уңганы ул,
Күз тимәсен үзенә.

Өлкәннәрнгә рәхимле ул,

Ягымлы ул яшьләргә.

Дарулары, йомшак сүзе

Өмет бирә яшәргә.

Кирәк икән ике бара

Авыруларның өенә.

Картларга уколлар ясый

Бары тик өйләрендә.

“Ә” дигәнче эзләп таба

Беләкнең веналарын,

Кадаганын да тоймыйсың

Уколы энәләрен.

Шундый төгәл, шундый җитез
Кулларының йөреше,

Шуңадыр уңышлы бара

Бар яктан аның эше.

Ике бала тәрбияли,
Өе-йорты тәртиптә,

Башкалар кебек зарланмый:
“Хезмәтем авыр”, - дип тә.

Без, картлар, әйтәбез аңа

Чын күңелдән Зур рәхмәт.

- Гөлсинәбез, яшә, - дибез,-

Бүгенге күк эшең сөеп,

Тормышыңда Син рәхәт.

Китапханәчегә.

Китапханә - эш урының,
Эшең – китаплар бирү,

Җәмгыять эшләрең бик күп,

Тагын картларга йөрү.

Эшең тынгысыз булса да,
Эшеңнән һич зарланмыйсың,

Эшеңне яратасың.

Ачык күңелле булганга

Халыкны да тартасың.

Укучыларың сөясең,
Тормышны сөйгән кебек.

Һәрберсенә сүз табасың,
Уйларын белгән кебек.

Иң якын кешең шикелле,
Олылап каршы алып,

Китаплар эзләп бирәсең

Иң кирәкләрен табып.

Китапханәңә бер килсәң,
Көндә киләсе килә.

Яңадан яңа нәрсәләр 

Укып беләсе килә.

Матур хисләр уяталар

Китапларың күңелдә

Китапларың кебек матур

Бул син һәрчак үзең дә.

Почта бүлегендә эшләүче кызларга.

Почта бүлегендә эшли
Зөбәйрә һәм Зөлфирә.

Бу кызлардан ни сорама -
Ялт итеп эшләп бирә.

Икесе дә бик уңганнар,

Икесе дә булганнар.

Бөтен яктан тиң килгәннәр,
Әйтерсең бертуганнар.

Эшләре дә матур бара,
Үзләре дә чибәрләр.

Кемнәр шушы уңганнарны

“Булдыксыз”, - дип, сөйләрләр?
Кемнәр акны кара дияр,
Кемнәр ялганнар икән?
Кемнәр вөҗданнарын сатып,

Нәрсә ялганнар икән.

Ә бит бар шундый кешеләр -
Рухи яктан вак җаннар,

Үз “мин”нәрен итәр өчен

Барын да эшли алар.

Бирешмәгез андыйларга,
Дөрес булсын юлыгыз,

Дөреслекне яклаганда

Корычтай нык булыгыз.

Озатканда.

“Хуш абыем”, - диеп кулым кыстың,

“Очрашырбыз”, - дидең, киткəнче.

Шул сүзлəрдəн никтер телсез калдым,
Сарманайга кайтып җиткəнче.

Күңел күген болыт каплады,

Күзлəрдəн яшь алга атлады,

Бугазга утырды зур төер,

Телем əйтер сүзлəр тапмады.

-Аерылабыз, Илшат, озакка,

Син китəсең тиздəн хезмəткə,

Ил-көн тыныч булсын, кайгырма, 

Син кайтырсың əле кунакка.
Ватан  дәште сине хезмәткә:

Илнең тынычлыгын сакларга.

Һəрвакытта, туган, əзер бул,

Бу зур ышанычны акларга.     25.04.-25.05.87.
Илшат туганыма истәлеккə.

\Синең бала чагың турында кайбер

 күңелдә  калганнар-хатирәләр\

Тирбəтеп сине бишектə:
“Үс, улым син, күз нурым,

Үскəч белем алырсың,”- дип,

Көйли иде əниең.

Кырыңда сакчымы торды

Сине сөйгəн əбиең.

Үтте көннəр, үтте айлар,

Үтте бишек чорларың.
Лəкин озак тыңладың син

Әбиеңнең җырларын.

Ягымлы һəм моңлы иде

Әбиеңнең тавышы.

Җырларыннан ишетелде

Гасырларның сагышы.

Тыңлый торгач шул җырларны

Йомыла иде күзең,

Йоклап китә идең шунда

Ишетми соңгы сүзен.

Алып кайттык сиңа арба,

-Өйрəнсен,- дип, йөрергə.

Яшел арба, агач арба

Ошады бик күңелгə.

Күзеңнəн нурлар бөркелә

Шул арбаны күрүгə,

Аның белəн өйрəндең син

Үзең генə йөрергə.

Син инде хəзер зур үстең,

Үзең йөри башладың,

Үзең сорап ашыйсың син

Әбиеңнең ашларын.
Хəзер син көннəр буена

“Кермик”,- дисең урамнан. 
Туңганыңны да белмисең

Кышкы суык бураннан.
Үсә төшкәч, чаба идең

Егылганың белмичә.

Ә төннəрен йоклый идең

Һични белештермичə.

Кайвакытта ята идең

Син йокыңнан уянып,

-Әти нигə кайтмый, - диеп,

Сорый идең уйланып.

Әтиең кайтканны күрсәң,

Чаба идең шатланып,

Җилкəсенə утыра идең,
Коштай очып атланып.

Бик күп иде синең ул чак

Төрле уенчыкларың,

Күрше малайларына син

Өләшә идең барын.

Уйный идегез сез бездə

Ишек алдын гөр итеп.

Зурлар карап тора иде 

Читтəн ислəре китеп.
Туфракны чокый-чокый

Ясый идегез йортлар,

“Машиналарда” көл ташып 

Сала идегез юллар.

Кечкенə чыбыклар җыйнап

Ясыйсыз йортка койма.

Әйтәсез “бу минем җирем.

Бернəрсəсенə тимə”.
Кечкендəн син өйрəндең

Шашка-шахмат уйнарга
Зурлар белəн уйнаганда

Яраттың “мат” куярга.

Көдезен шахмат уйнадың

Һәм йөредең балыкка.

Тоткан маймычларыңны син

Бирә идең тавыкка.

Эрелəрен юып, тозлап,

Элə идең какларга,

Шул турыда əтиеңə

Яза идек хатларда,

Кармак белəн дə тоттың син,

“Мурда” да салдың Димгə,

“Сөзге” белəн дə сөздегез

Кермичә тирән җиргə.
Абыең кайтса авылга, 

Сəгать бишлəрдəн торып,

Китə идегез буага

Төрле планнар корып.

Буа буе бигрəк ямьле

Июнь-июль аенда:

Таң кошлары концерт бирə

Иртүк торып ярында.

Яр буендагы таллыкта

Сандугачлар сайрыйлар,

Ә үрдəклəр камышлыкта 

Балаларын барлыйлар.

Кəккүк тə кычкыра шунда,

Төрле кошлар уяна,

Бакаларның тавышыннан

Бөтен дөнья җанлана.

Кояш та чыга ашыгып,

Алсу нурларын сибə.
Суда сазаннар сикерə

Үч иткəн кебек сиңа.

Каргалар да карылдаша

Моңлы итеп тирəктə,
Җəйге таңның шул моңнары

Үтеп керə йөрəккə.
Тегермəн буенда үсə

Тирəклəр дə, таллар да,
Нинди генə кош-кортлар юк

Шул матур агачларда.

Алар һəркайсы үзара

Нидер сөйлəшə төсле

“Көндез нəрсə эшлибез”, - дип,

Бергə киңəшə төсле.

Табигатьнең бөтен яме 

Тупланганмы бирегə,

Кошларның иң моңлылары

Сайрашамы биредə?

Ярсытса да йөрəклəрне

Җəйге таңның моңнары,

Тик судагы сазаннарда

Балыкчының уйлары
Бик озак утыргач шулай,

Әгəр капса бер сазан,

Кайтасыз канатлы коштай

Артта кала тик тузан.

Чəй эчкəндə и сөйлисез,
Бер-берегезне бүлдереп,

-Зуры əле качты, - дисез,-

Көрене өзеп элдереп.

Кичен əкият сөйлəгəнне

Ихлас белəн тыңладың,

Андагы булган хəллəрне

Дөрес диеп аңладың.
Бүре-сарык əкиятен

Кат-кат кабатлый идем,

Әйтерсең синең өчен мин

Шигырьме ятлый идем.

Җəй көннəрен бала-чага

Су керергə ярата,

Кояшта кызынып алар

Бөтен тəнен каралта.

Кайберсенең тəне шунда

Чуен кебек ялтырый.

Бертуктаусыз суда уйный,

Үзе дер-дер калтырый.

Шарламада су керергə

Син ярата идең,

Ашарга да кайтмыенча

Комлыкта ята идең.

……………………………..
Котлыйм сине 50 яшең белән.

(Нургали туганыма 50 яшь
 тулуга багышлыйм)

Тормыш дулкынына каршы

Колач җәеп йөздең син,

Аның бар сынауларына

Тешең кысып түздең син.
Тормыш сине төрле яклап

Сынады  сабый чактан,

Әйтерсең лә анаң сине

Сынаулар өчен тапкан.

Сугыш дигән афәт килде

Синең туган көнеңдә,

Ирләр Илне яклау өчен

Каршы китте үлемгә.

Шушы иртәдән башланды

Мәхшәр көннәре җирдә,
Яу кырыннан килеп торды

Кайгылы хәбәр көн дә.

-Илем, йортым, балам, - диеп,

Күпләр башын салдылар.

Ничә миллион яшь гомерләр

Яу кырында калдылар.

Ачлыктан-ялангачлыктан

Сулды сабый балалар,

Сугыш китергән кайгыдан

Саргайдылар аналар.

Шундый көннәрнең берендә

Утта яндың үзең дә,

(Утка пештең үзең дә)

Үлемне җиңдең син ул чак

Бары сабыр, түземгә.

Сугыш бетеп, әти кайтты,

Ләкин ачлык китмәде.

Илленче елларга кадәр

Язмыш ачтан этләде.

Илленче ел иген уңып,

Авыз туйгач күмәчкә,
Явыз язмыш сынау кулын

Тагын салды үңәчкә

Янгын чыгып, утка янды

Безнең торак-йортыбыз,

Өстәге күлмәктән калдык,

Калмады кош-кортыбыз.

Инде торырга өй дә юк,

Кием дә юк кияргә,

Юрган да юк, мендәр дә юк

Яткач, башны сөяргә.

Сиңа унбер яшь  тулганда

Дөнья куйды әтиең.

Синең яшьлек шулай үтте

-Онытма,- дип әйтүем.
Гадел хезмәт белән килдең

Бу бәхетле тормышка:
Тырышлыгың, эш сөюең

Юлладылар уңышка.
Бу бокалны күтәрәм мин

Теләп картлык бәхете,

Картайганда ходай бирсен

Сиңа җан рәхәте.

Гаилә тигезлеге бирсен,

Сәламәтлек үзеңә,

Балаларың янда булсын,

Оныкларың гөрләшсеннәр,

Күгәрченнәр гөрләшкән күк,

Һәрчак синең өеңдә.

Сиңа иң изге теләкләр белән

 абыең Мөхәммәтгали.

Чын  күңелдəн килдем котларга.
Унсигез яшь тулды сиңа бүген

Чын күңелдəн килдем котларга.

Телəгем шул: күгең тыныч булсын,

Язмыш көйдермəсен утларда.

Бəхетле бул, эшлəрең уң булсын,

Телəклəрең һəрчак үтəлсен.

Язмыш сине тормыш баскычыннан

Һəрвакытта өскə күтəрсен.

Килдем котлап, лəкин бүлəгем юк,

Зур бүлəклəр алып килмəдем.

Истəлеккə шигырь бүлəк итəм

Туплап шунда бөтен телəгем.
Рəхмəт сиңа, Илшат, кечкенəдəн

Булдың син талəпчəн үзеңə,

Мəктəпне тəмамлап эшкə кердең,

Кара төшермəдең йөзеңә.

Сайлаган эшеңнең игелеген күр,

Ул сиңа рухи лəззəт бирсен

Һəм этəрсен яңа җиңүлəргə

Уңышлар сине эзлəп йөрсен.

Инсафлы бала булып үстең син,

Тугрылыклы улы илнең бул.

Тик намуслы хезмəт аша гына

Табарсың бəхеткə туры юл.
Тормышта юк олы туры юллар,

Аның сукмаклары буталчык,

Адашмаска алга барган чакта

Кулларыңа компас алып чык.

Компас дигәнем шул: һәр адымың

Акыл белән яса син җирдə,

Үтеп керəлмəсен йөрəгеңə

Дошман коткылары берсе дə.

Тормыш сукмагыннан атлаганда

Ялагайны алма иптəшкə,

Ялагай ул - шул ук дошман кеше,
Аның белəн итмə киңəш тə.

Тормыш сукмагыннан атлаганда,
Ышанычлы булсын дусларың.

Алар белəн əйлəнерлек булсын

Төрле юнəлештə җир шарын. 

Кайчак юктан гына болыт каплый

Кешелəрнең күңел күклəрен,

Якты йөзең, йомшак сүзең белəн

Тарат син аларның күплəрен.
Йөрəгеңнəн ялкын алып өстә

-Пыскып яткан йөрәкләренә,
-Төшенсеннәр син эшләгән эшнең

Халык өчен кирәклегенә. 
Иптәшләрең сүздә генә түгел

Хезмәттә дә алдын булсыннар

Акыл белән саф йөрәктән алар

Ярдәм кулын сиңа сузсыннар.
Дөнья булгач, кирəк була бит ул

Иптəшлəрнең терəклəре дə,

Алар белəн үтəлергə мөмкин

Синең барлык телəклəрең дə.

Ярый, Илшат, артык язмыйм инде

Нокта куям шушы урында.

Тырышлыгың зур уңышлар бирсен

Намуслы хезмәтең кырында.
                          Сиңа иң изге телəклəр белəн  зур абыең М. Айткулов.1987 ел.
Туганнарга истəлеккə.

\Нургали туганым белəн 
Радик туганыма\
Ачлыкта, ялангачлыкта

Үтте гомерең язы.

Ләкин син туктамый бардың

Аның җиленə каршы.
Туктамадың баруыңнан

Җиллəр битең киссə дə,

Ачлы-туклы йөрүлəрдəн

Үзəгең өзелсə дə.
Салкын, бер чəчкəсез булды

Синең гомерең язы,

Сиңа һич күрсəтмəде ул

Сабый балалык назы.

Соңласа да ачылырга

Синең бəхет бөресе,

Вакыт җитте: ачылды ул,

Тик булмады киресе.
Килсəм, куанып бетəлмим

Бүгенге тормышыңа.

Тырышлыгың белəн килдең

Мондый зур уңышыңа.

Синең бу бəхетле тормыш

Тылсым укып килмəде,

Илаһи телəклəр белəн

Күктəн дə ул инмəде.

Укыдың, белем алдың син,

Авырлыкларга түздең,

Юлыңда аркылы яткан

Күп киртəлəрне өздең.
Һəрвакытта хезмəтеңə

Намус белəн карадың.

Эшне яратканың өчен

Син һəр җирдə ярадың.
Лаеклы булдың һəрвакыт

Халык ихтирамына.

Тик тырыш хезмəтең белəн

Ирештең морадыңа.

Каеннардан аклык сорадым,

Чишмәләрдән саулык юлладым,

Шул хисләрне урап беләккә

Шигырь язам сиңа бүләккә.
Юксынамын мин шулай.

Кайчак шулай булгалый:
Йоклап киткән чагымда,

Тоям сине янымда.

Кочаклашып үбешкәч,

Куллар биреп күрешкәч,

Күзем ачып карасам –

Син юк икән янымда.

Сөйләр сүзем күп иде,

Ләкин син бит юк инде.

Сүзем сөйлим җилләргә,

Алар илтерләр сиңа.

Йокламый яткач озак,

Тышка чыгам мин йөдәп,

Җилләр тынып калганнар,

Су буенда бакчада

Айның серле нурлары

Тирәкләрне, талларны

Тирән уйга салганнар.

Карлыганнар, баланнар

Тын йокыга талганнар,

Тик чия агачында

Ялгыз сандугач кына

Бертуктаусыз “чут-чут”,- ди.

“Миңа йокы ”юк-юк”, -ди.

Тыңлыйм сандугачны мин,

Башым сөяп тирәккә,

Ә карасам – каршымда

Ялгыз үскән ак каен

Уйларымны яңарта,

Аңа караган саен.

Алтын-мәрҗән нур чәчеп.

Яшел яфракларыннан,

Ай нурында коенып,

Үзе шуңа сөенеп,

Нидер әйтмәкче була.

Мине назлап, иркәләп

Ул юатмакчы була.

Рәхмәт сиңа, ак  каен,

Хәлемне аңлаганга.

Уйланамын мин шулай,

Юксынамын мин шулай.

Минем яраткан туганым,

Илшат энем, күз нурым,

Янымда булмаганга.

Илшат туганымның Дилара белән никах туена карата. 12.10.1996 ел.

Котлы булсын туегыз, 

Илшат һәм Дилара!

Ерак араларны якын итеп,

Килдем, туган, сезне котларга.

Теләгем шул: бәхетле булыгыз,

Язмыш көйдермәсен утларда.

Ходай бирсен сезгә зур мәхәббәт,
Татулыкта гомер итегез,

Авырлыкларны бергә җиңегез,
Һәр уңышны уртак итегез.

Онытмагыз ата-аналарны,
Алар булсын сезгә төп терәк,

Алар биргән киңәш, иткән ярдәм

Сезнең өчен әле бик кирәк.

Киңәшеп эшләгез һәрбез эшне
-Киңәшле эш,- диләр,- таркалмый.

Төрле  якка өстерәсәң йөкне,

Аны һичкем алга тарталмый.

Һәрвакытта бердәм булыгыз сез.
Бердәмлек ул – гаилә ныклыгы.

Бер-берегезне аңласагыз гына

Табылыр рухи дөнья туклыгы.
Ныклы сәламәтлек, тигез тормыш

Юлдаш булсын сезгә гомергә,

Насыйп булсын сезгә киләчәктә

Алтын туегызны күрергә.

Шуның белән минем сүзем бетте,
Инде күтәрик бокалларны.

Ике гашыйк яшьнең хөрмәтенә

Эчик әле салган балларны.

Эчик әле, җырлап - биик әле,

Дөрләп янсын сөю хисләре.

Шатлык нуры белән балкып торсын

Безнең гашыйкларның күзләре.

Син футболчы булып җитештең.

(Илшат туганымның туган

 көненә карата язылды)

Төннәрдә мин ятам уянып,

Синең тормыш юлың уйланып,

Яшь гомерең бушка узмады,

Шуңа йөрим һәрчак куанып.

Укып чыгып, туктап калмадың,
Син һәрвакыт алга атладың,
Максат куйдың - футболчы булырга

Һәм уеңнан кире кайтмадың.

Тырышуың бушка китмәде,

Син футболчы булып җитештең,

Даның китте өлкә буенча -
Бу-зур җиңү минем уемча.

Син футболчы булып җитештең.
Эшең авыр, ләкин курыкма.

Тиздән сиңа ныклы терәк булыр,

Улың үсә, шуны онытма.

Еллар бер-бер артлы үтәләр,
Бер көн килер әле, күрерсең,

Футбол уеннарын уйнарга

Улың Эрик белән йөрерсең.

Бүген, сине котлап шуны телим:
Ныклы сәламәтлек һәм зур бәхет

Бирсен аллаһ сиңа гомергә,

Тик уңышлар гына юлдаш булсын

Киләчәктә тормыш юлыңда.

Насыйп булса иде күп тапкырлар

Синең туган көнең күрергә.

Эрик туганым, Эрик улым!

Быел 1че класска укырга барасың.

Хәерле юл, Эрик, Сиңа белем дөньясына.

Хәерле сәгатьтә булсын,
Мәктәп чорын башлыйсың.

Белем дөньясына таба

Тәү адымың атлыйсың.

Белем тавына менгәндә

Тукталып калмас өчен,

Укытучыңны тыңларга

Юнәлт син бөтен көчең.

Яхшылап тыңласаң әгәр

Укытучың сүзләрен,

Авырсынмыйча эшләрсең

Өйгә биргән эшләрне.

Нәрсәнедер аңламасаң,
Сора аны кабатлап,

Белемне алырга тырыш

Бары асылын аңлап,

Көнлек режимыңны сакла

Барсына өлгерерсең.

Өй эшләрең дә эшләрсең:
Укырсың да, язырсың да,

Туп белән дә уйнарсың

Кирәк икән - ял итәрсең,

Кирәк икән - йокларсың.

Ләкин яхшы аңла шуны:
Көнлек режим һичбер вакыт

Үзгәрмәс әйбер түгел.

Кайвакыт аны үзгәрткәч,

Эшең китәр бик җиңел.

Һәрвакыт үтәргә тырыш
Режимның пунктларын,

Кирәксә үзеңчә үзгәрт

Аларның минутларын.

Көн саен үтәргә тырыш

Өйгә биргән эшеңне

Тик тырышлык һәм түземлек

Белемле итәр үзеңне.

Тиздән, Эрик, өйрәнерсең

Укырга һәм язарга ,
Хәрефләрне бергә кушып,
Матур сүзләр ясарга,

Эшләреңне ахыргача

Эшләргә өйрән яшьләй.

Ярты юлда туктап калма,
Булма нәкъ ялкау маэмай.

Ныклы сәламәтлек бирсен

Сиңа Аллаһ гомергә.

Тырышлык белән түземлек

Юлдаш булсын эшеңдә.
Алтмыш яшең белән!
Алтмыш яшьлек юбилеең белән

Җыелдык без сине котларга.

Картлыгың үтсен тыныч, бәхетле,

Язмыш көйдермәсен утларда.

Еллар үтә, алар кире кайтмый,

Кире кайтмый үткән гомерләр.

Тиздән яшьләр Зөфәр абыйларын

“Зөфәр бабай,”- диеп йөрерләр.

-Картаям инде, - дип, уфтанма син

Агарганга чигә чәчләрең.

Йөрәгең типкәндә нык басып йөр

Таң калдырып заман яшьләрен.

Белмәгәннәр сине, читтән күреп,

-Яшь бер егет килә, - дисеннәр.

Ә белгәннәр исә, очратсалар,

-Их,- дип, тирән сулап куйсыннар.

Менә шулай сиңа соклансыннар,

Менә шулай сине сөйсеннәр.

Туган көннәрегез белән Нургали һәм Мәрьям!

Нургали! Илле бишең тулды,

Бу зур юбилеең.

Белмим, нәрсә бүләк итәргә,

Әгәр булдыралсам,

Барын эшләр идем,

Синең теләкләрне үтәргә.

Ныклы сәламәтлек
Һәм җан тынычлыгы

Бирсен ходай картлык көнеңдә.

Кайгы-хәсрәт күрмә,

Авыру-сырхау белмә,

Бәхет юлдаш булсын гомергә.

Бүгенгедәй һәрчак,

Матур итеп яшәп,

Алтын туегызга җитегез!

Мәрьям белән бергә
Оныклар үстереп,

Тормыш юлын матур үтегез!

Миннән теләк сезгә:
Җиткәндә дә йөзгә,

Онытмасын улыгыз-кызыгыз,

Җан тынычлыгында,

Бәхетле тормышта

Үтсен Сезнең гомер юлыгыз! 

1996 ел
Котлыйм сине 60 яшең белән.

(Нургали туганыма 60 яшь

 тулуга багышлыйм.)

Алтмыш яшькә җитү– бу зур бәхет

Күпләр, туган, аңа җитәлми.

Алар да бит тормыш киртәләрен

Атлап карый, ләкин үтәлми.

Күп киртәләр үттең син үзең дә

Аллаһ ярдәм бирде үзеңә.

Тормыш дулкынына каршы

Колач җәеп йөздең син,

Аның бар сынауларына

Тешең кысып түздең син.

Тормыш сине төрле яклап

Сынады  сабый чактан,

Әйтерсең лә анаң сине

Сынаулар өчен тапкан.

Сугыш дигән афәт килде

Синең туган көнеңдә,

Ирләр Илне яклау өчен

Каршы китте үлемгә.

Шушы иртәдән башланды

Мәхшәр көннәре җирдә,
Яу кырыннан килеп торды

Кайгылы хәбәр көн дә.

-Илем, йортым, балам, - диеп,

Күпләр башын салдылар.

Ничә миллион яшь гомерләр

Яу кырында калдылар.

Ачлыктан-ялангачлыктан

Сулды сабый балалар,

Сугыш китергән кайгыдан

Саргайдылар аналар.

Шундый көннәрнең берендә

Утта яндың үзең дә,

(Утка пештең үзең дә)

Үлемне җиңдең син ул чак

Бары сабыр, түземгә.

Сугыш бетеп, әти кайтты,

Ләкин ачлык китмәде.

Илленче елларга кадәр

Язмыш ачтан этләде.

Илленче ел иген уңып,

Авыз туйгач күмәчкә

Явыз язмыш сынау кулын

Тагын салды үңәчкә

Янгын чыгып, утка янды

Безнең торак-йортыбыз,

Өстәге күлмәктән калдык,

Калмады кош-кортыбыз.

Инде торырга өй дә юк,

Кием дә юк кияргә,

Юрган да юк, мендәр дә юк

Яткач, башны сөяргә.

Сиңа унбер яшь  тулганда

Дөнья куйды әтиең.

Синең яшьлек шулай үтте

-Онытма,- дип әйтүем.

Гадел хезмәт белән килдең

Бу бәхетле тормышка:
Тырышлыгың, эш сөюең

Юлладылар уңышка.

Бу бәхетле тормыш сиңа

Тылсым укып килмәде,

Кемнеңдер теләге белән

Күктән дә ул иңмәде.

Укыдың, белем алдың син,

Авырлыкларга түздең,

Юлыңда аркылы яткан

Күп киртәләрне эздең.

Хезмәтеңә һәрвакытта
Намус белән карадың,

Эшне яратканың өчен

Син һәр җирдә ярадың.

Гаиләң өчен тырыштың

Ару-талу белмәдең,

Туганнарың да кайгырттың:
Авылга кайткан чакларда,

Һәрвакыт эштә булдың син,

Бер минут тик тормадың.

Безнең өчен һәрвакытта

Эшләдең син барын да.

Рәхмәтебез бик зур сиңа

Шуны әйтим табында.

Нәрсә генә эшләсәң дә -
Мәрьям булды терәгең.

Аллаһ кабул итә күрсен

Аның барлык теләген.

Хәерле сәгатьтә булсын -
Картлык чорын башлыйсың.

Картлык, туган - шатлык түгел,
Сөйгән эшең ташлыйсың.

Иптәшләрең, сердәшләрең

Күрә алмыйсың көн дә.

Ә кайберсен очратмыйсың

Хәттә елына бер дә.

Тагы бер авыр ягы бар

Пенсиягә күчүнең.

Елдан ел ныграк тоясың

Кимегәнен көчеңнең.

Ләкин юкка кайгырма син,

Миеңә кан савылыр.

Сәламәтлегеңне сакла,

Дөнья малы табылыр.
Бу бокалны күтәрәм  мин

Теләп картлык бәхете,

Картайганда ходай бирсен

Сиңа җан рәхәте.

Гаилә тигезлеге бирсен,

Сәламәтлек үзеңә,

Балаларың янда булсын,

Оныкларың гөрләшсеннәр,

Күгәрченнәр гөрләшкән күк

Һәрчак синең өеңдә.

2001 ел.
Радик туганыма истәлек өчен.

Кырык биш яшең белән, Радик!

Кырык бишең тулды, киләлмәдем.

Үпкәләмә, туган, гафу ит.

Миннән теләк сиңа: зур бәхетләр

Һәм тигезлек белән гомер ит!

Ныклы сәламәтлек, шиңмәс яшьлек

Насыйп итсен ходай үзеңә.

Кайгы-хәсрәтләрдән җыерчыклар

Барлыкка килмәсен йөзеңдә.

Бәла-каза, кайгы-хәсрәтләр
Урап үтсен һәрчак үзеңне.

Урынсыз әйтелеп, нахак сүзләр

Бозмасыннар нурлы йөзеңне.

Тулган айдай якты, нурлы йөзең
Балкып торсын гомерең буена.

Нәрсә теләсәң, шул булып торсын

Киләчәктә тормыш юлыңда!

Апам, 

җитмеш яшьлек юбилеең белән!

Бүген, апам, Юбилеең.

Сиңа тулды җитмеш яшь.

Картлыгың узсын бәхетле,

Күзләрең күрмәсен яшь.

Күзләреңдә балкып торсын

Һәрвакытта яшәү нуры,

Кайгы-хәсрәтсез узсын

Калган гомерең юлы.

Улың, киленең, оныкларың

Сине онытмасыннар.

-Әни, хәлең ничек? – диеп,

Һәрчак кайтып торсыннар.

Без, туганнар, бергә булдык,

Апам, син бар чагында,

Рәхмәтебез бик зур сиңа -
Шуны әйтим табында.

Ходай ныклы сәламәтлек

Бирсен сиңа тагын да,
Бүгенге күк туганнарың

Һәрчак булсын яныңда.

Сиңа озын гомер теләп,

Бокалларны күтәрик.
Апам, туган көннәреңне

Күп тапкырлар үткәрик!

Әмин.

Лилия белән Ильгизнең никах туенда котлау өчен. 23 август 1997 ел

Эшчән уллар, уңган чибәр кызлар үстерүдә булсын уегыз.

Лилия һәм Ильгиз, сезне котлыйм.

Сезгә бәхет, шатлык телим мин.

Шуны әйтим тагы:
Матурлыкта сезгә тиңнәр сирәк,

Акылда да табылмасын тиң.

Сезне чагыштырам мин гөлләргә,

Ләкин алар бар да сездән ким.

Ходай бирсен  сезгә зур мәхәббәт,
Татулыкта гомер итегез,

Тормыш юлындагы киртәләрне

Кулга кул тотышып үтегез.

Киңәшеп эшләгез һәрбер эшне
-Киңәшле эш,- диләр,- таркалмый.

Төрле якка өстерәсәң йөкне,

Аны һичкем алга тарталмый.

Уен-көлке белән үткәрегез

Һәрвакытта үпкә сүзләрне.

Онытмагыз! Эчкә җыйган сүзләр

Саргайта ул нурлы йөзләрне.

Уен-җырлар, шат көлүләр белән

Гөрләп торсын сезнең өегез.

Эшчән уллар, уңган, чибәр кызлар

Үстерүдә булсын уегыз.

Өегездә булсын бар әйбер дә,

Бернәрсәгә мохтаҗ булмагыз,

Бер-берегезгә нәрсә кирәклеген

Күз карашыгыздан аңлагыз.

Онытмагыз ата-аналарны,

Алар булсын сезгә төп терәк.

Алар биргән киңәш, иткән ярдәм

Сезнең өчен әле бик кирәк.

Ныклы сәламәтлек, тигез тормыш

Юлдаш булсын сезгә гомергә

Насыйп булсын сезгә киләчәктә

Алтын туегызны күрергә.

Шуның белән минем сүзем бетте,
Инде күтәрик бокалларны,

Ике гашыйк яшьнең хөрмәтенә

Эчик әле салган балларны.

Яңа елга өмет баглыйбыз.
Котлыйм Сезне Яңа ел белән,
Сызылып аткан таңнары белән.

Сез, туганнар, аны көттегез,

Зур бәхетләр өмет иттегез.

Хыялыгыз ашсын тормышка,

Һәр туар көн илтсен уңышка.

Кышкы ак карларга төренеп,

Ак бәхетләр килсен йөгереп.

Эшләрегез һәрчак уң булсын,

Табыныгыз һәрчак мул булсын.
Тәрәзәдән кояш карасын,

Өйләрегез нур белән тулсын.

Авыру-сырхау бер дә белмәгез,

Хастаханәләрдә йөрмәгез.

Сәламәтлек - иң зур бәхет ул,

Шуннан мәхрүм була күрмәгез. 

8-че март – хатын-кызлар көне.

Язның беренче бәйрәме –

Хатын-кызлар көнендә,
Әйтим әле берничә сүз

Уңган кызлар турында.

Безнең кызлар бик уңганнар,
Бөтен эштә булганнар,

Шундый сәләтле кызларны

Котлыйк әле, туганнар.

Котлыйк әле чын күңелдән,

Сайлап матур сүзләрне,

Аларның шатлыклы йөзе

Чагылдырсын күзләрне.

Алар бит фәрештәләрдәй,
Шундый нәфис, гүзәлләр,

Бер елмаеп карасалар,

Үзәкләрне өзәләр.

Бу изге җаннар һәрвакыт

Мохтаҗ безнең ярдәмгә,

Мәрхәмәтле булыйк дуслар,

Әбиләргә, әниләргә,

Апаларга, сеңелләргә,

Яратып сөйгәннәргә.

Болар бар да синнән узганнар.

Әллә күпме яттым уянып,

Үткән көннәремне уйланып,

Күз алдыма килде яшь чагым:
Дим буена килгәнмен тагын.

Их, матур да аның ярлары:
Үсә тирәкләре, таллары.

Сандугачлар сайрый талында,

Сөйлиләр күк миңа барын да:
-Бу төштә син сулар коендың,
Уйнадың, шаярдың, сөендең.

Төнбоеклар өздең суыннан,

Такыялар үрдең соңыннан.

Күбәләкләр куып уйнадың,

Ач икәнеңне дә тоймадың.

Балыкчы да булдың син монда,

Тамагың да туйды шушында.

Тал-чыбыктан мурдалар үреп,

Карлы-бозлы суларга кереп,

Казык кагып, лашлар тезгәннәр –

-Болар бар да синнән узганнар.
Баланлы куак.

Баланлы куак ямьләнә

Балан чәчкә атканда,

Бер барып күрегез үзен

Сарманайга кайтканда.

Баланнар ап-ак чәчкәдә,
Кар яуган күк өстенә.

Бал кортлары кызу эштә-

-Азык җыйный үзенә.

Бу бөҗәкләр бик ашыгып,

Азык җыйныйлар анда,

Чәчәкләрнең нектарларын

Эшкәртеп татлы балга.

Кырмыскалар йөгерәләр
Балан сабакларында,

Күбәләкләр ял итәләр

Яшел яфракларында.

Тәмле ис аңкый һавадан

Борыннарыңны кисеп,

Төрле кошлар сайрый анда

Үзәкләреңне өзеп.

Көзен балан агачлары
Кызыл шәлләр ябына.

Кояшлы көнне карасаң,

Хәтта күзең чагыла.

Сындырмагыз  агачларын

Тәлгәшләрен өзгәндә,

Тагын, бәлки, бер килерсез

Исегезгә төшкәндә.  

Минем мәктәбем.

Минем мәктәбем! – дим, якын күреп,

Күптән инде синнән китсәм дә.

Гомер язы үтеп, көзе җитеп,

Картлык күптән тәрәз чиртсә дә.

Тормыш сабакларын синдә алдым:
Тәүге дәрес, тәүге җыеннар,

Спорт залы белән спорт мәйданында

Гөрләп үткән төрле уеннар.

Монда минем яшьлек иптәшләрем,
Эш сөючән якын дусларым.

Алар белән бергәләп утырткан

Тирәкләрем, ак каеннарым.

Мәктәп бакчасында без утырткан

Алмагачлар, җиләк-җимешләр.

Алар бүген дә онытмый сезне

Саф күңелле, тырыш кешеләр.

Тормыш дәресләрен синдә алдым.

Тәүге булды һәрбер адымым.

Шунлыктанмы сиңа тугры калдым

Кадерен белеп бала вакытның.

Авыл данлы үз мәктәбе белән.

Тормыш юлым синдә башланды,

Кайда гына язмыш ташласа да

Үз итмәдем синнән башканы.    02. 2006 ел
Укытучыга.

Белем-тәрбия бирүгә

Багышладың гомерең.

Йөргән идең беренче көн:
- Мин,- дип,-ниләр күрермен.

Марат шулай тәртип бозса,

Сания укымаса,

Азат сүзендә тормаса,

Һәркөн шулай алдаса.
Ә минем боларга карап,

Түземлегем калмаса?

Белми идең син ул көнне,

Ничек якын барырга.

Балаларның йөрәгенә

Ничек ачкыч табарга.

Аларның уй-хыялына

Ни күзлектән карарга.

Еллар кирәк булды сиңа

Эшнең серен белергә.

Диплом гына җитми икән

Укытучы булырга.

Аның өчен кирәк икән

Эзлеклелек эшеңдә.

Кирәк уята белергә

Матур хисләр кешедә.

Болар синнән таләп итте:
Бертуктаусыз эзләүне,

Һәр яңалыкны белүне,

Үз өстеңдә эшләүне.

Шулай тәҗрибә тупладың

Һәм үз иттең эшеңне.

Өйрәндең син укучыда

Күрергә зур кешене.

Хәзер көн дә гөл чәчәсең
Күңел бакчаларына.

Баһалап булмый эшеңне,

Дөнья акчаларына.

Күптән җимеш бирә инде

Синең тәүге гөлләрең.

Ач түгелме орлыклары,

Ашладыңмы җирләрен?

Вакытында су сиптеңме,
Утадыңмы чүпләрен?
Зәгыйфь буын бирмәсләрме

Бу үстергән гөлләрең?

Укытучы икәнсең син,

Уйла шулар турында.

Яшь буынны тәрбияләү,

Бүген синең кулыңда.

Октябрь, 1992 ел.

Бөек Ватан сугышы һәм педагогик хезмәт ветераны Сайткулов Рахматулла Гиниятулла улының якты рухына багышлана.

Тарих булып калды болар.

Дошманга каршы барганда,

Корал тотып кулыңа,

Ватан турында уйладың

Ут яуса да юлыңда.

Унсигез дә тулмый яндың

Дөньядагы “тәмугта”.

Ил язмышын кайгырттың син

Кан эчендә ятып та.

Сугыш утларында көйде

Яшьлегең хыяллары.

Тик корыч характер белән 

Түздең син аңа бары.

Тирән җөйләр итеп уйды

Сугыш тәнеңә эзен.

Кан эчендә яткан чакта

Җиткән күк булды көзең.

- Көзге чәчкәләр шикелле

Саргаеп шиңәмен, - дип,

- Дошманымнан халкым үчен 

Алалмый үләмен, - дип,

Йомдың күзең сугыш кырында,

Автоматың төште кулыңнан.

Күзең ачкач, госпитальдә,
Риза булмый тынлыкка.

- Җибәрегез мине, - дидең,-
 Китәм алгы сызыкка.

- Ашыкма, түз, - диде доктор,

- Яраларың төзәлсен.

Фашистларны кыйнар өчен

Син тагын да кирәксең.

- Сугыштан җиңеп кайтырсың

Туган – үскән илеңә,

Гөрләтеп туй үткәрерсең,

Искә алып мине дә.

- Җирдә тынычлык урнашыр,

Шатлык керер өйләргә,
Тарих булып калыр болар

Искә алып сөйләргә.

20 май 2004 ел.

Алсу! Сине пенсиягә чыгуың белән
котлыйм, Сиңа ныклы сәламәтлек, гаилә тигезлеге, киләчәктә шәхси тормышыңда һәм эшеңдә тик уңышлар гына телим.

Бүген синең туган көнең,
Сиңа илле биш тулды.

Шушы гомерең эчендә

Бик күп нәрсәләр булды.

Рәхәт көннәр дә күп булды,

Авырлары да булды.

Соңгыларын син әз тойдың, 
Яныңда Радик булды.

Мәктәп юлларында үтте
Синең бала вакытың,

Син үзеңне укыганда

Уңай яктан таныттың.

Унынчыны тәмамлагач,

Башладың тормыш юлың,

Уйламагансыңдыр ул чак

Илле биш тулар дип бүген.

Илле биш – гомер уртасы,
“Картаям”,- дип, уйлама,

Тормыштан барын алып кал,

Үкенечкә калдырма.

Миннән теләк: көчең барда

Хезмәтеңне ташлама.

Бит, шат күңел, матур тормыш

Эш сөюдән башлана.

Ходай бирсен сиңа бетмәс бәхет,

Ныклы сәламәтлек тагын да,
Радик булсын һәрчак үз яныңда,

Балаларың тирә - ягыңда.

Бергәләшеп,әвәлгедәй,
Матур итеп дөнья көтегез.

Бүгенгедәй, таза-сәламәт килеш,
Алтын туегызга җитегез.

Иң изге теләкләр белән абыең М.Айткулов. апрель 2003 ел.

Гөлшат туганым, Гөлшат сеңлем!

  Котлыйбыз сине туган көнең белән, Сиңа корычтай ныклы сәламәтлек, гаилә тигезлеге, бетмәс гомерлек, зур бәхетләр, эшеңдә һәм көндәлек тормышыңда тик уңышлар гына юлдаш булсын дип телибез. Сиңа иң изге теләкләр белән зур апаң Ракия һәм зур абыең Мөхәммәтгали.

Ходай бирсен ныклы сәламәтлек,

Сызламасын аяк-кулларың,

Якты, тигез, сикәлтәсез булсын

Киләчәктә тормыш юлларың.

Киләчәктә тормыш юлларыңда

Очрамасын сиңа киртәләр.

Тик зур бәхет, куаныч-шатлыклар

Алып килсен туар иртәләр.

Эшләгән эшләрең һәрвакытта

Күтәрсеннәр синең күңелең.

Сәламәтлек, бәхет, шатлык белән

Бер кайгысыз үтсең, гомерең.

Күзләреңдә һәрчак балкып торсын

Язгы кояштай яшәү нуры.

Синең өчен генә яңгырасын

Бүген таң кошларының җыры.      2006 ел.
Ринат кияү!
Котлыйбыз Сине туган көнең белән. Сиңа корычтай сәламәтлек, гаилә тигезлеге, гомерлек зур бәхет, эшеңдә һәм көндәлек тормышыңда тик уңышлар гына телибез. Сиңа иң изге теләкләр белән зур апаң Ракия һәм зур абыең Мөхәммәтгали.
Туган көнең белән котлап Сине

Җыелдык без шушы табынга.

Ходай бирсен ныклы сәламәтлек,

Гаилә тигезлеге тагында.

Ауру-сырхау урап үтсен сине,

Кайгы-хәсрәт һич тә тимәсен.

Гомерең үтсен тыныч-бәхетле,

Зур сынаулар бер дә килмәсен.

Киләчәктә тормыш юлларыңда

Очрамасын сиңа киртәләр.

Сәламәтлек, куаныч-шатлыклар

Алып килсен туар иртәләр.

Тигез тормыш насыйп булсын сезгә

Кайгы-хәсрәтләр һич тә килмәсен
Күңелеңдә сөенү тойгылары

Беркайчан да сүрелеп сүнмәсен.

Эльвира! Сине туган көнең белән котлыйбыз. Сиңа ныклы сәламәтлек, гомерлек зур бәхет, эшеңдә һәм көндәлек тормышыңда бары уңышлар гына телибез. Сиңа иң изге теләкләр белән карт әниең Ракия һәм зур абыең Мөхәммәтгали.

Эльвира!

Йөрәгеңдә һәрчак дерләп янсын

Якты дөньяны сөю дәрте.

Көнләшсеннәр күпләр сиңа карап,

Соклансын сиңа яше, карты.

Ходай бирсен ныклы сәламәтлек,

Сызламасын аяк-кулларың.

Якты, тигез, сикәлтәсез булсын

Киләчәктә тормыш юлларың.

Күңелеңдә булган яхшылыклар

Изгелекләр булып кайтсыннар.

Туар таңнар алып килсен сиңа

Сәламәтлек, бәхет, шатлыклар.

Эшләгән эшләрең һәрвакытта 

Күтәрсеннәр синең күңелең.

Бер кайгысыз, хәсрәтсез узсын

Киләчәктә синең гомерең.

Педагогик Хезмәт ветераны мәктәп директоры Миңзифа Абдрахман кызы Валитованың 70 яшенә.

Җитмеш яшең килеп ишек каккач,

-Гомер үтте,- дип, син, сүрелмә.

Синең гомер бушка узмады ул,

Шомлы уйларга, син, бирелмә.

Матур итеп син гаилә кордың,

Ике уңган кыз да үстердең,

Аларга тәрбия - белем биреп,

Зур тормыш юлына озаттың.

Кече кызың укытучы булды,

Ә олысы - китапханәче.

Эшләре уңышлы, гаиләләре матур,

Сирәк алар кебек булучы.

Кече кызың синең эздән китте –

Ул тарих фәннәрен укыта.

Балаларга төпле белем бирә:
Тормышның серләрен өйрәтә.

Аның җәмгыять  эшләре бик күп:
Ул төрле җыеннар үткәрә.

Комьютерда да туктаусыз эшли,

Ничек барсына да өлгерә?

Сокландыргыч, җитез һәм бик төгәл
Аның кулларының йөреше.

Шунлыктанмы бик уңышлы бара

Аның башкарган барлык эше.

Бу кызларың белән була сиңа

Чын күңелдән горурланырга:
Аларга алда өмет багларга,

Гомер көзендә таянырга.

Ләкин шуны яхшы аңла бүген:
Син бу җиргә мәңгегә килмәгән,

Синең гомер – үзе бер вакыт.

Эшлисе эшләрең кичектермә,

Вакытларны булмый туктатып.

Күзләреңдә һәрчак балкып торсын

Язгы кояштай яшәү нуры.

Бер кайгысыз, хәсрәтсез булсын

Синең калган гомерең юлы.

Бала чагың синең – сугыш вакыты:
Ачлык, ялангачлык, мохтаҗлык.

Укыйм, - дисәң, китап-дәфтәре юк.
Кышын классларда кара туңа,
Мәктәп суык, түзә алмаслык.

Шулай да укыдың, белем алдың,

Тормыш авырлыгына түздең.

Юлыңда сиңа комачаулаган

Бик күп киртәләрне дә өздең.

Оештыру сәләтеңне күреп,

Мәктәп директоры иттеләр.

Күпме яшьләр синдә белем алып,

Зур тормыш юлыны киттеләр.

Шул түгелме үзе олы бәхет:
Укучыларыңны очрату,

Алар белән үткәннәрне сөйләп,

Яшьлегеңә яңадан кайту.

Сәламәтлек һәм җан тынычлыгы

Бирсен аллаһ сиңа гомергә,

Насыйп булса иде күп тапкырлар

Синең юбилеең күрергә.

май 2006 ел.
Эльвира сеңлебез! Эльвира туганыбыз! Сине урта мәктәпне тәмамлавың һәм туган көнеңбелән котлыйбыз. Сиңа ныклы сәламәтлек, киләчәк тормышыңда зур бәхетләр, югары уку йортын дөрес сайлап, анда уңышлы укып,диплом алып, тормышта үз урыныңны табуыңны телибез.
Хәерле юл сиңа, Эльвира, зур тормыш юлыңа!

Синең өчен гөлләр чәчәк атсын.
Тыныч булсын кичең, төннәрең.

Сайрар кошлар синең өчен генә

Багышласын иде җырларын.

Киләчәктә тормыш юлларыңда

Очрамасын сиңа киртәләр.
Тик зур бәхет, куаныч-шатлыклар

Алып килсен туар иртәләр.

Тырышып эшлә, тырышып укы:

Һәрчак җиренә җиткер эшеңне.

Тик зур тырышлык белән түземлек

Белемне итәр тиздән үзеңне.

Гөл шатланып яшә, хәсрәт күрмә,

Тыныч булсын һәрчак күңелең.

Бәрәкәтле, матур тормыш Сиңа Кояшларга тиңе гомернең.
Эльвира! Сиңа иң изге теләкләр белән 
Зур апаң Ракия, Зур абыең Мөхәммәтгали. Май 2006 ел.

Алина һәм Элина!!! Сезне икегезне дә туган көннәрегез белән котлыйбыз, сезгә икегезгә дә ныклы сәламәтлек, ак бәхетләр, ата-аналарыгызны куандырып таза-сәламәт булып үсүегезне телибез.
Курка-курка атлый бала

Беренче адымнарын.

Курку катыш көлә үзе,

Белә ул бу җир өстендә

Үтәр юллары барын .
Бер атлый да туктап кала-

Йөгерер көне алда.

Йөгерер көне алда.

Киләчәге барын белә, 

Очардай булып талпынып,

Кулларын суза алга.

Күр әле, тәпи китә бит,
Адымы: өч... биш... җиде!

Адымнар илтер бәхеткә,

Тик имин булсын Илкәе,

Тик имин булсын җире.

Сезгә иң изге теләкләр белән карт әниегез, зур апагыз Ракия һәм зур абыегыз Мөхәммәтгали. Май 2006 ел. 

(бу шигыри юллар “Сөембикә” журналыннан алынды, авторы Кәүсәрия Шафикова)

Саягфарова Эльвираның 11-че сыйныфны тәмамлау уңаеннан.

Тормыш дигән сихри ак залның да табарсың үзеңә якынын.

Эльвира, син ерак юлга чыгасың

-Озакламый барып җитәрмен, - дип,

Тормыш дигән  сихри ак залга.
Сак була күр, алдана күрмә син:
Экипаҗың тукталып калмасын

Тынлык дигән шомлы вокзалда.

Тормыш юлы бигрәк катлаулы ул,

Һичкем белми алдында ни барын.

Шуңа күрә күпләр адашалар

Табалмыйча бәхет юлларын.

Адашмыйча барып җитәрсең син.

Акыл белән яса адымың,

Тормыш дигән сихри ак залның да 

Табарсың үзеңә якынын.

Тормыш сукмагыннан атлаганда

Ышанычлы булсын дусларың,

Алар белән әйләнерлек булсын

Төрле юнәлештә җир шарын.

Киләчәктә тормыш юлларыңда 

Очрамасын сиңа киртәләр.

Тик зур бәхет, куаныч-шатлыклар

Алып килсен туар иртәләр.

Сиңа иң изге теләкләр белән зур абыең Мөхәммәтгали. Июнь 2006 ел.

Соңгы сүзем сезгә, онытмагыз!
Безнең авыл Дим буенда,
Сарманай дигән авыл.

Тагын килсәгез дә безгә

Итәрбез сезне кабул.

Сөйләшербез, киңәшербез,

Фикерләр алышырбыз.

Алдынгы тәҗибәләр белән

Тагын да танышырбыз.

Әгәр чын дуслар булсагыз,

Гаеп итеп китмәссез.

Җитешсезлекләр күрсәгез,

Тәнкыйть кенә итмәссез.

Матур киңәшләр бирерсез,

Юлларын күрсәтерсез.

Без ул җитешсезлекләрне

Бергәләп төзәтербез.
Шуның белән минем әйтәсе сүзем бетте. Игътийбарыгыз өчен рәхмәт. Хушыгыз. Сәләмат булыгыз.

Мөхәммәтгали Айткулов.

 II.
Искә төште яшьлек еллары,
Ул елларның авыр юллары,

Шул юлларда безгә юлдаш булган

Үзәк өзгеч моңлы җырлары.

Аңлау өчен безне, ул елларны

Укыгыз сез шушы җырларны:
Урамнарны өч урадым –

Утлар табалмаганга.

Кычкырып җырлап җибәрәм

Ямьнәр табалмаганга.

Аршин ярым кар яуса да,
Җирән атым юл башлый.

Иртән торуларым белән

Йөрәгем әрни башлый.

Уфадагы мәчетләрнең

Айлары алтын икән.

“Уф”,- дигән саен кабына,
Бу нинди ялкын икән?
Уфага бер барам әле,
Уфа юлы ачылгач.

“Уф йөрәгем”  димәм әле,
Әрнүләре басылгач.

Уфалардан чыккан бирле
Байтак юл алам инде.

Сандугач баласы кебек

Китсәм, югалам инде.

Уфага минем баруым
Гөл-сирень өчен генә.

Януларым, көюләрем

Бер синең өчен генә.

Уфага син барма, дустым,

Барма бер үзең генә.

Йөрәгемдә әрнү булып

Калды бер сүзең генә.

Уфа  юллары пыяла,
Язга чыккач су ала.

Күзем йомсам, күз алдымда,

Күзем ачсам, югала.

Уфа юлы каенлыкка
Бәйләдем атларымны.

Күз керфекләрем талганчы,
Укыдым хатларыңны.

Уфа бит ул, матур бит ул,
Уфа Идел читендә.

Кош тавышлары да моңлы

Була икән чит илдә.

Биек тауга менгән чакта

Бер утырып ял итәм,

Мае беткән шәмнәр кебек

Уйлап йокыга китәм.

Биек тауның башларына
Менәсебез бар әле,

Дөрләп янган ут эченә

Керәсебез бар әле.

Биек тауга менмәс идем,
Биек тауда атларым.

Кычкырып җырламас идем,
Бик ямансу чакларым.

Кара атка кара дуга,
Менеп булмый үрләргә.

Күрәчәкне күрмиенчә,
Кереп булмый гүрләргә.

Кычкырып азан әйтәдер

Өстәрле хәзрәте.

Кеше шулай буламыный

Булмаса хәсрәте.

Эшем беткән диеп торам,

Чәч үрәсем бар икән.

Җырласам ашкынып җырлыйм,
Ни күрәсем бар икән.

Димдә туып, Димдә үстем,
Дим суларын эчмәдем.

Кеше балалары кебек

Рәхәт күреп үсмәдем.

Су өсләре бигрәк матур,
Су өсләре төнбоек.

Белмим кеше күңелләрен,
Үз күңелләрем боек.

(Дим буена төшкән идем

Су өсләре төнбоек.

Белмим кеше күңелләрен

Үз күңелләрем боек.)
Сандугач булалмадым,
Талларга куналмадым.

Дусларым бәхетле булды,
Мин генә булалмадым.

Их, дусларым, белмим инде,
Нигә мин болай булдым?
Алма бакчасыннан үтеп,

Кайгы талына кундым.

Сандугачлар гына кунып,
Сындырды гөлләремне,

Сынган гөлләргә ошатам

Аерылган көннәремне.

Акрын искән таң җилләре

Чәчләремне тарыйлар.

Ике күзем сине сагынып

Тулган айга карыйлар.

Сандугачлар кунып сайрый

Уйнаган гармуннарга,

Син дә шулар кебек сайра,
Бирешмә кайгыларга.

Нигә туып, нигә үстем

Бу фани дөньяларда,

Нигә яшьләй салмаганнар

Әйләнмә елгаларга.

Әнкәй, ашлар пешерәсең,

Кая куясың көлне.

Син тапмасаң, мин тумасам,
Күрмәс идек бу көнне.

Агыйделне иңләп-буйлап

Йөзәрсең үрдәккәем

Өйрәнгәнсең кайгыларга
Түзәрсең йөрәккәем.

Сандугачым сайрамыйсың,

Талдымы әллә телләрең.

Синең дә шул минем кебек

Ялгыз үтә көннәрең.

Сандугачым, син бәләкәй,
Гөл арасына күмел.

Бәлки уйламас та идем,
Сабый  чакларым түгел.
Сандугачлар да сайрамый,

Сандугачлар да сабыр.

Болай янса яшь йөрәгем,
Көлгә-күмергә калыр.

Аллар булмый, гөлләр булсам,
Сулар сибәрләр иде.
Сабый чакта үлгән булсам,
Сагынып сөйләрләр иде

Телеграмм баганасын

Санадым - сиксән иде.

Күз күрмәс, колак ишетмәс

Якларга китсәң иде.
Кайгырмыйм да, уфтанмыйм да
-Уфтана,- димәсеннәр,

-Уфтанырга калган икән

Бу бала,- димәсеннәр.

Кайгырмыйм да, уфтанмыйм да

Беткән малларым өчен,

Уфтанамын да елыймын

Ялгыз калганым өчен.

Сандугач сайрый һәр кичтә,

Ник сайрамый бу кичтә,

Уйнап-көлеп йөргәч тә,
Ниләр юк безнең эчтә.

Өй  артындагы талыңны

Яратмасаң кисәрсең,
Мин сагынсам тәрәз ачам,
Син җил булып исәрсең.

Урак белән чүкеч төшкән

Хәзерге акчаларга.

Булма был-был, бул сандугач

Сайрарсың бакчаларда.

Сибелә чәчем, сибелә чәчем,
Сибелә чәчем үрләргә.

Сибелә чәчләрем үрләргә,
Яшьләй нужа күргәнгә.

Әнкәй мине тапкачтын да,
Ак биләүгә биләгән,

Ак биләүләргә биләгән,
Бәхетең булсын  димәгән.

Әнкәй мине тапкачтын да,
Ак юрганга ураган,

Ак юрганнарга ураган,
Бәхетсезгә юраган.

Әнкәй мине тапкачтын да, 

Ак мендәрләргә салган,

Ак мендәрдә үскән башым,
Нинди көннәргә калган.

Атларымны эчерәмен

Җитәкләп ялларыннан.

Һич тә җибәрәсем килми

Сине күз алларымнан.

Атларымны җибәрәмен

Чатыра тугаена.

Безгә ходай шулай язган

Кош кебек  моңаерга.
Поездлар бик азга туктый

Чишмә станцасында.

Уйлыймын да уйларымның
Чыгалмыйм концасына.

Кошлар уяна тирәктә,
Таң җиле куя исеп.
Кабына хисләр йөрәктә

Сез, дуслар, искә төшеп.

Китә казлар, китә казлар,

Китә казлар тайгага.

Күптән түгел алышынды 

Шат көннәрем кайгыга.

Китә казлар, китә казлар,

Китә казлар Иделгә.
Баш та имә, сер дә бирмә,
Үзеңә тиң түгелгә.

Кызлар алъяпкыч бәйли,
Бауларын салындыра.

Катык сөртсәң, эт яламый

Шулары ялындыра.

Зөлхәбирә көлтә бирә

Фургоннан кибәннәргә

Тормыш, дуслар, баш идерә

Үзеңнән түбәннәргә.

И, кар суы, кар суы,
Кар суы, кар суларын,

Кар сулары басар төсле

Йөрәкнең ярсуларын.

Каен ауган, каен ауган

Кайтасы юлларыма.

Пока сынасын ятларны,
Калыр үз кулларыма.

Каен яна, каен яна,

Каен яна, тимәгез

Сам гуляю, отвечаю,
Минем өчен көймәгез.

Эчем пошканда сөялеп,

Серем сөйлим каенга.
Дошман сүзләренә карап,
Башың салма кайгыга.

И каен ул, каен ул,

Каен чокыр саен ул.

Кайгы бездә генә түгел,
Кайгы кеше саен ул.

Иелмә каен, каен.

Бөгелмә каен, каен.

Мәхәббәтеңне кашыклап,
Өләшмә кеше саен.

Аллар итәргә куша,

Гөлләр итәргә куша.

Сайраган сандугачлар да

Сабыр итәргә куша.

Ал-ирә тирәккәем,

Гөл-ирә тирәккәем.
Ярсу атлар гына ярсый,
Ярсыма йөрәккәем.

Тал урыйлар, тал урыйлар
Талган беләккәемә.

Ут ягалар, су сипмиләр

Янган йөрәккәемә.

Китәм инде, китәм инде,
Китәм Өстәрлеләргә.

Син дә телә, мин дә телим,
Таянып өстәлләргә.

Нигә болай төн караңгы,
Әллә ай да сүнгәнме.
Әллә айның яктыларын

Минем кайгым күмгәнме.

Язлар җиткәч, карлар киткәч,
Чәчкә ата алмагач.

Кайда барсаң да бер кояш,
Үз бәхетең булмагач.

Айның унбишләре җитсә,

Ай табактай була икән.
Яшь башыңа кайгы төшсә,

Җыр сабактай була икән.

Сандугачым, сизәсеңме,
Баскан талың кисәләр.

Сикереп утларга керерсең,
Сөйгән ярың сөйсәләр.

Каш карасы нигә кирәк,
Үзең кара булмагач,

Кеше яры нигә кирәк,
Үз сөйгәнең булмагач.

Кашыңның карасына

Кер кунган арасына,

Син дустымны ошатамын

Сандугач баласына.

Иртән таң җилләре исә,
Чәчләремне таратып.

Сине кемнәр сөяр икән

Минем кебек яратып.
Исемнәре, исемнәре,
Исемнәре Мәрхәбә.

Ялынып ярлар сөяргә,

Безнең башлар гарләнә.

Шаулаганын тыңлап тордым

Идел камышларының

Игелеген күр, дускаем,

Яңа танышларыңның.

Агыйделдә ике көймә,

Берсе әйләнеп килә.

Үзе сөймәгән ярларны 

Үзең ялынып сөймә.

Дустыкаем, күтәреп ки

Пальто чабуларыңны.

Күрмә миннән, күр үзеңнән

Ятка калуларыңны.

Басу капкасын чыккач та,
Уңга каерылгач та,
Их, дускаем, рәхәт яшә

Миннән аерылгач та.

Минем чәчем җиде толым

Җидедән үрмәсәм дә.

Онытмам да, ташламам да

Җиде ел күрмәсәм дә.

Исемнәре, исемнәре,

Исемнәре Гөлсемкәй,

Уң кулларын болгый-болгый,
Елап калды мескенкәй.

Исемнәре, исемнәре,

Исемнәре исем ул.

Сандугач баласы бит ул

Кемнәргә баш исен ул.

Ал безнең клубларда,

Гөл безнең клубларда.
Бөгелә-сыгыла кулын бирде

Азакы минутларда.

Ал безнең клуб эче,

Гөл безнең клуб эче.

Эчеңдәге серләреңне

Бирмәсәң, алмый кеше.

Айкала суларыгыз,

Чайкала суларыгыз.

Кайсы йолдыз турысында

Йөрегән юлларыгыз.

Агыйделдә ак кораб,
Утырдым алга карап.

Бер генә сүз әйтер идем

Нурлы йөзеңә карап.

Текә икән тавыгыз,

Куе икән талыгыз.

Мин китәмен, туганнарым, 

Бәхилләшеп калыгыз.

Мамык шарф урап йөрим

Февраль буранында.

Без киткәчтен бетәр ямьнәр 

Сарманай урамында.

Сарманайның урамнарын

Урамам дигән идем.

Туган-үскән авылымны

Ташламам дигән идем.

Үскән чакта үскән идек

Тал тамырлары кебек.

Хәзер инде таралыштык 

(Хәзер инде аерылабыз)

Кош балалары кебек.

Кар урманны яңгырата
Чалгы каераулары,

Бер кавышырсыз дигән кебек

Кошларның сайраулары.

Әйтәм машиналар йөрми,
Поезд юлы ут икән.

Аерылышуларга калгач
Бер генә минут икән.

Беребез анда, беребез монда,

Беребез бөрлегәнәрдә.

Бер-беребезне күрәлмибез

Өзелеп сагынганнарда.

Маңгай бөдерә чәчләремне

Жәлләдем кистерергә.

Бәхет бит ул гөлләр түгел

Су сибеп үстерергә.

Чәчемне үргәнем юк,

Үргәнне күргәнем юк.

Яна йөрәгем талгын гына

Күңелле йөргәнем юк.

Алтын микән, кемеш микән
Тальян гармун телләре.

Бөреләнде, чәчкә атмады

Минем бәхет гөлләре.

Янма йөрәгем, ник янасың

Булмас сиңа дарулар.

Булса булыр бу дөньяда

Төрле яктан агулар.

Утырдым вагон читенә,
Җил бәрелде битемә,

Җилдә очкан ефәк кебек

Яшим, дуслар, чит илдә.

Решетка белән урыйлар

Комсомол каберләрен,

Яшьлек вакыт бер килә ул,
Белегез кадерләрен.

Үзебезнең ихатабыз,

Яшелгә буятабыз.

Ашап-эчеп, уйнап-көлеп,

Күңелне юатабыз.

Өй артында таллар үскән,
Яфракларын кем өзгән.

Уйнамыйча да, көлмичә,
Бу дөньяда кем үскән.

Ишектән керик әле,

Сөлгеләр элик әле.

Их, дусларым, бергә чакның

Кадерен белик әле.

Ишекләрдән кердегез,

Кем барларын белдегез.

Мәкнең алсу чәчкәседәй,
Күземә күрендегез.

Сандугачым су тапсанә

Суга сусатмасәнә.

Таң алдыннан моңлы сайрап

Ямансулатмасанә.

Агыйделне иңләп-буйлап
Киләләр гармун уйнап,

Күз алларыма китерәм

Уйларым белән уйлап.

Агыйделнең аръягында

Калмасам ярар иде,

Таһир белән Зөһрә кебек

Булмасак ярар иде.

Утырмагыз урындыкка

Гармунчылар утырсын.

Бөгелә-сыгла кулын бирде

Ул ничек онытылсын.

Кайда бардың, кайда йөрдең

Кара атыңны тирләтеп.

Йокың килсә, йоклатырмын,

Беләгемдә тирбәтеп.

Ерактан нурланып тора

Әүлияләр зираты.

Без сөеп ташладык инде

Сөймәгәннәр чираты.

Каралтынлы пар беләзек
Минем белләккәемдә.

Утлар яна, сулар кайный

Минем йөрәккәемдә.

-Синең кашың кара диеп,-

Карыйлар кашларыма.

Бигрәк авыр хәсрәтләр

Салдың бит башкаема.

Ал да буласыларым,

Гөл дә буласыларым.
Үттемикән, алдамикән

Рәхәт күрәселәрем.

Чилтәрле күпер астында

Каз канатын төзәтә.

Булма матур, бул бәхетле

Бәхет матур күрсәтә.

Биек тауның башларында
Җигүле тарантаслар.

Икебез бер сүздә булсак,

Арага керәлмәсләр.

Чабаталарын чишенгәч

-Кунадыр,- дигән идем,

Үзе сөйгәч, сөйгән идем,

-Ташламас,- дигән идем.

Аклы ситца күлмәгемнең
Җиңе – киң, итәге – тар.
Кайтыр идем авылыма,

Станца  үтәсе бар.

Басма чия агачына

Чияләрен кыярсың.

Синең нурлы йөзләреңне

Кемнәр күреп туярсың.

Ал да булырбыз әле,

Гөл дә булырбыз әле.

Арага дошман кермәсә,

Бергә булырбыз әле.

Сайрадың кош, сайрадың кош,

Сайрадың кош кит инде.

Дустым Зөлхәбирә кебек 

Саргайтасың бит инде.

Бүген авыл клубында

-Кинодыр,- дигән идем.

Чабаталарын чишенгәч,

-Кунадыр, - дигән идем.

Тормыш бит ул, тормыш бит ул,

Тормыш, дуслар, аера.

Безнең түгел кошларның да

Канатларын каера.

Тормыш бит ул, тормыш бит ул,

Тормыш бит ул бик авыр.
Аның шундый көннәре бар

Аяз көнне – җил-давыл.

Тәрәзәдән карама,
Бүрек тышың алма,

Бар базарга җеп алырга,

Бүрек тышың ямарга.

Агыйделдә тар басма,

Тар басманы кар баса.

Нур басасы йөзләремне

Саргайтып сары баса.

Агыйдел күтәрелмәсә,

Күпер күтәрелми ул.

Уйнамасаң да, көлмәссәң

Күңел күтәрелми ул.

Үтә гомерем, үтә гомерем,

Үтә гомерем әз  кала.

Әз калган гомеркәемне

Кайгылар чорнап ала.

Кара атка кара дуга,

Кара каеш дилбегә.

Үзем китсәм, тавыш калыр

Туган илгә билгегә.
Мине сагынган чагыңда

Исәрсең җилләр кебек,

Син исәрсең, мин сүнәрмен,

Таңдагы Чулпан кебек.

Атлар килә алга атлап,

Алма чәчәген таптап.

Әткәй-әнкәй үстерде инде,

Хәзер китәбез ташлап.

Сандугачны күрсәң иде
Талга тезелгән чакта.

Сез дусларны күрсәң иде

Үзәк өзелгән чакта.

Агыйделләр күтәрәлми
Бер  мыскал тимерләрне

Эзләсәң дә табалмассың

Үткән яшь гомерләрне.

Безнең турдан узган чакта
Бас кепкаңны, танытма.

Бергә чакта берни түгел

Аерылгачта онытма.

Су буенда бакчабыз,

Бакчада тирәгебез.

Мактамасаң да, хурлама

Бәлки бер кирәгербез.

Дустым кия күн тужурка

Мин бөркәнәм зәңгәр шәл

Яшьли сөйгән яшь матур син

Кемнәргә бирсәм дә жәл.

Ишек алдым ак балчык

Йөгереп чыкма, атлап чык.

Син дә әллә кем түгел әле,

Тик әзрәк мактанчык.
Су буендагы басмада
Калды кер юган тактам.

Кем икәнеңне беләбез

Белмәгәннәргә мактан.

ФЗОдән берәү кайткан

Бушлаты бар кияргә,

Бушлаты булгач кияргә,

Мөмкин аны сөяргә.

Ал да булган юк әле,

Гөл дә булган юк әле.

Булыр диләр рәхәт көннәр

Рәхәт күргән юк әле.

Сандугачым икәнсең,
Килер көзләр, китәрсең.
Җаның теләмәгән ярга

Булсаң ни хәл итәрсең.

Җилдәр буе, Шатман буе

Томаннар төшкән кебек.
Әрни минем яшь йөрәгем
Утларга пешкән кебек.

Иртән искән таң җилләре

Чәчләремне тарыйлар.

Ике күзем сине сагынып

Тулган айга карыйлар.

Бара торгач, бер утырдым

Биек тау итәгендә.

Без  түгел, кош та талпына

Кайтырга илләренә.

Су буенда ике тирәк

Берсен кисәргә кирәк,

Берсен киссәң,  бирсе кала,

Ялгыз нишләргә кирәк.

Түбән очтан берәү килә,

Кепкасын басып кия.

Кепкаларын басып кия

Яр өстеннән яр сөя.

Ак каен – сафлык бигесе.

Их, үзем каен булсам.

Их, үзем ак каен булсам,

Син был-был булып кунсаң.

Уйнат, дустым, гармуныңны

Үрләргә менгәндә дә.

Онытмамын үлгәндә дә,
Гүрләргә кергәндә дә.
Син, дускаем, беләсеңме

Гармуның да бит бездә.

Кулларыңа шәмнәр тотып,

Миннән артыкны эзлә.

Төшмә, дустым, су читенә

Су чәчелер битеңә.

Син сөймәсәң, мин дә сөймим

Гөл үсмәгән битеңә.

Алъяпкычың кизимер,
Бауы ничкә - эзелер.

Кысма күзең, сизәм үзем,

Ятлар күрсә, сизелер.

Алъяпкычың алма әллә

Алсуга мандыңмы әллә,

Елыйсың, ямансулыйсың

Ярыңнан калдыңмы әллә.

Алъяпкычың алма әллә

Алсуга мандыңмы әллә,

Миңа был-быллар кирәкми

Син был-былдан кимме әллә.

Зәңгәр күктә, зәңгәр болыт
Зәңгәрләтә диңгезне.

Зәңгәр болытларда йөзгән

Айдан эзлим мин сине (сезне).

Күпер башы күк томан,

Күпсенмәгез күп тормам

Җәен торсам, көзен тормам,

Сагынсагызда булмам.

Гармунчылар гармун уйный,

Көен оталмам инде.

Син онытсаң онытырсың,

Мин оныталмам инде.

Ишек алдым яшел чирәм,
Кермә, дустым, эз була.

Килгән дә күп, киткән дә күп,

Яшь башыма сүз була.

Уйнат, дустым, гармуныңны

Бармакларыңны тезеп,

Нигә гармунчылар булдың

Үзәкләремне эзеп.

Уйнат, дустым, гармуныңны

Бармакларың талса да.
Мәҗбүри югалам инде

Якты дөнья калса да.

Ишек алдым яшел чирәм,

Ишек ачылса күрәм.

Мәк чәчәге алсу-көрән,

Мин сине шулай күрәм.

Килә-китә, гулять итә,

Су өстендә пароход.

Мәңге сүнмәс утлар булмый,

Сүнәр әле бер вакыт.

Уфадан килгән атларга

Салкын су эчермәгез.

Уф, йөрәккәем әренни

Исемә төшермәгез.

Агыйделләр шәп акса да

Комнары кала икән.

Әрнүләре басылса да,

Моңнары кала икән.

(Эзләре кала икән)

Җилдәр суы кайда булсын,

Җилдәр суы мәкедә.

Шулай жалко буламикән

Сөйгән яр кемнеке дә.

Әйдә, дустым, алып барам

Уфа бөрлегәненә.

Сиңа ышанып кул бирмәдем

Ярның  “бир” дигәненә.

Әйдә, дустым, озата бар

Борылмага җиткәнче,

Борылмаларга җиткәнче,

Сөйләр сүзең беткәнче.

Сандугачның балалары
Су төбеннән ком ашый.

Ышанма тасма телләргә

Тасма телләр башны ашый.

Тормыш юлы бигрәк катлаулы ул

Һичкем белми алдында ни барын,

Шуңа күрә күпләр адашалар

Табалмыйча бәхет гөлләрен.

Тормыш диңгез бит, без – корабль,

Чайкалабыз искән җилләрдә.

Әкрен искән тормыш җиле белән

Таралабыз төрле җирләргә.

(Таралабыз терле илләргә.)
Бу җырларны язган чакта

Караңгы иде утыбыз,

Килешмәгән җире булса, Килештереп укыгыз                        (җырлагыз).

